
МАЛТАН КАЛАНИ

Совет Союзёнчи Коммунистсен паргийӗн Централь- 
нӑй Комитечён 1953 ҫулхи сентябрь уйӑхӗнче пулса 
иртнё Пленумӗ КПСС Центральнӑй Комитечён пёрре- 
мёш секретарё Н. С. Хрущев юлташ доклачӗ тӑрӑх 
„ССР Союзён ялхуҫалӑхне малалла аталантармалли 
мерӑсем ҫинчен“ постановлени йышӑнчӗ. Ҫак постанов- 
ленире ялхуҫалӑхён мёнпур отраслёсене малалла зӑйлӑн 
аталантарса пымалли, ялхуҫалӑх продукчёсем туса ха- 
тёрлессине татӑклӑнах ӳстермелли майсене кӑтартса 
панӑ.

КПСС Центральнӑй Комитечён Пленумё колхозсемпе 
совхозсенче обществӑлла выльӑх-чӗрлёх ӗрчетес ӗҫе  
хӑвӑрт вӑйлатма кирлине уйрӑмах хытӑ асӑрхаттарчё. 
жВыльӑх-чёрлёх ёрчетес ӗҫе ,—тенё Пленум решенийӗн- 
че,—чи малтан, обществӑлла выльӑх-чӗрлёх ёрчетес 
ёҫе хӑвӑрт вӑйлатасси ҫёршыв пурнӑҫёнче чи пысӑк 
пёлтерёшлё ёҫ пулса тӑрать, халӗ вӑл ялхуҫалӑхё 
енёпе партипе правительствӑн вӑраха ямасӑр татса 
памалли задачи пулса тӑрать".

КПСС Центральнӑй Комитечён Пленумё йышӑннӑ 
постановленипе пётӗмӗш пех килёштерсе, ССР Союзён 
Министрӗсен Совечӗпе КПСС Центральнӑй Комитечӗ 
„Ҫёршывра выльӑх-чёрлёх ӗрчетес ёҫе малалла аталан- 
тармалли мерӑсем ҫинчен тата колхозниксен, рабочи- 
семпе служащисен хуҫалӑхӗсем государствӑна обяза- 
тельнӑй йӗркепе выльӑх-чӗрлӗх продукчёсем памалли 
нормӑсене чакарасси ҫинчен" постановлени йышӑнчёҫ. 
Ҫак постановленире выльӑхсен шутне ӳстермелли тата 
вёсен тухӑҫлӑхне хӑпартмалли заданисене ҫирӗплетнипе 
пӗр вӑхӑтрах, выльӑх-чӗрлӗх продукчёсем хатӗрлес ёҫе



лайӑхлатмалли, выльӑх-чёрлёх ёрчетес ёҫре колхозсем- 
пе колхозниксен интересӗсене ҫёклемелли, выльӑх- 
чӗрлёх ӗрчетес ёҫён магериалла-техникӑлла никӗсне 
ҫирёплетмелли мерӑсене те тёплён кӑтартса панӑ.

Халӑхӑн аш-какай, сёт-ҫу нумай пултӑр, халӑх валли 
куллен кирлё япаласем тӑвакан промышленноҫӑн чӗр- 
тавар ҫителёклӗ пултӑр,—ҫакӑншӑн тӑрӑшаҫҫӗ пирён 
партипе правительство.

Ҫёршывра выльӑх-чёрлёх продукчёсем ытлӑн-ҫитлён 
туса хатёрлес ёҫре сыснасем ёрчетесси питех те пысӑк 
вырӑн йышӑнса тӑрать. Сыснасем, ытти выльӑх-чёрлёх- 
пе танлаштарсан, хӑвӑртрах ёрчеҫҫё, хӑвӑртрах ӳссе  
ҫитӗнеҫҫё, вёсем чи йӳнё те тёрлӗрен апатсемпе, кётӳ 
ҫӳретмелли вырӑнсемпе те лайӑх усӑ курма пултараҫҫё.

Партипе правительство заданийёсене ӑнӑҫлӑ пурнӑҫ- 
ласа пырса, ҫёршыври колхозсемпе совхозсем вӑрҫӑ, 
хыҫҫӑнхи ҫулсенче выльӑх-чёрлёх шутне, вӑл шутрах 
сыснасен йышне чылай ӳстерчӗҫ. 1945 ҫулхи июль 
уйӑхӗнчен пуҫласа 1953 ҫулхи июль уйӑхне ҫитиччен 
ССР Союзӗнче сыснасен хисепё 25,1 миллион пуҫ ӳснё. 
Ҫак в'ӑхӑт хушшинче пирён республикӑри колхозсенче 
сыснасен ш учё 139,5 процент ӳснё.

Ҫитёнӳсем пирён татах та пысӑкрах пулмалла. Умра 
пысӑк та ответлӑ задачӑсем тӑраҫҫё. Пиллёкмӗш пилӗк- 
ҫуллӑхра ҫёршыври колхозсенче сыснасен йышне 
8 5 —90 процент ӳстермелле. 1954 ҫулхи октябрӗн 1-мё- 
шё тӗлне вара сыснасен шутне ҫак хисепе ҫитермелле: 
пётӗм ялхуҫалӑхё енёпе 34,5 миллион пуҫ, вӑл шутра 
колхозсенче 21,6 миллион пуҫ пулмалла. Сыснасен 
йышне ӳстернипе пёр вӑхӑтрах вёсен тухӑҫлӑхне хӑ- 
партас тёлёшпе те чылай ёҫлемелле. Пиллёкмёш пи- 
лёкҫуллӑхра аш-какайпа сало туса илессине 80—90 
процент ӳстермелле.

Н. С. Хрущев юлташ КПСС Центральнӑй Хомитечён 
Пленумёнче тунӑ докладёнче ҫапла каланӑ: „Халӑха 
кирлё чухлё аш-какайпа аш-какай продукчёсем пар- 
са тӑрас тесен, мӗнпур сухалакан ҫёрсен, ҫарансен, 
кётӳ ҫӳретмелли вырӑнсен кашни 100 гектарё пуҫне 
27 центнер аш-какай туса илмелле. Ҫакна тума сысна 
ёрчетес ёҫе вӑйлӑн аталантарса, сухалакан ҫёрсен каш- 
ни 100 гектарё пуҫне 30 центнертан кая мар сысна 
аш'ё туса илмелле"... „Сыснасене лайӑх апатпа самӑртас- 
сине анлӑн сарса, сыснасенчен тупӑш ытларах илесси

ҫине тимлӗн пӑхни кирлё, мӗншӗн тесен ҫӗршывра 
аш-какай туса хатёрлес ёҫре сыснасенчен илекен про- 
дукци тивӗҫлӗ вырӑн йышӑнман-ха".

Пирён ҫёршывра сыснасем ёрчетес ёҫе лайӑх йёр- 
келенӗ фермӑсем нумай, кун пек фермӑсенче выльӑх- 
чёрлӗхрен илекен тупӑш та пысӑк. Акӑ Вологда обла- 
ҫӗнчи „Буденновец" колхозри сысна фермин паха 
ҫитёнёвӗсене илер. Кунта ферма заведующийӗ пулса 
СССР Верховнӑй Совечён депутачӗ, Социализмла Ёҫ 
Геройё, Сталинла преми лауреачё Алец,сандра Евгеньев- 
на Люскова ёҫлет. Фермӑра ҫулсеренех кашни сысна 
аминчен 2 9 —32 ҫура илсе ӳстереҫҫё. Самӑртнӑ чухне 
сыснасем талӑкра кашниех пёр килограмм ытла хушӑ- 
наҫҫё. Лайӑх самӑртнӑ сыснасем вара 350 килограмм 
таран таяҫҫё. Ҫулталӑк хушшинче кашни сысна амин- 
чен вунӑ пин тенкё ытла тупӑш илеҫҫё. „Июнька" ятлӑ 
сысна аминчен пёр ҫулта 35пин тенкё таран тупӑш илнё.

Чернигов облаҫёнчи Чернигов районӗнчи „Новый 
шлях", „Всесвхтн1й Жовтень" колхозсенче, Полтава 
тата Мускав облаҫёсенчи чылай колхозсенче кашни 
100 гектар ҫӗр пуҫне чёрӗ виҫепе 2 —4-шар тонна 
сысна ашё илеҫҫё.

Сысна ёрчетес енёпе паха ҫитӗнӳсем тунӑ колхоз- 
сем пирён республикӑра та сахал мар. Муркаш райо- 
нӗнчи Сталин ячӗпе тӑракан, Улатӑр районёнчи „Побе- 
да“, Октябрьски районёнчи „Звезда", Етӗрне районӗнчи 
Буденный ячёпе тӑракан, Чкаловски районёнчи „Вос- 
ток", Советски районёнчи Карл Маркс ячёпе тӑракан, 
Ишлей районёнчи „За коммунизм“, Ҫёрпӳ районёнчи 
Хрущев ячӗпе тӑракан, Элӗк районёнчи „Правда“, 
Ҫӗмӗрле районёнчи Ленин ячёпе тӑракан тата ытти 
чылай колхозсенчи ферма работникӗсем ҫулталӑкра 
кашни сысна аминчен 20—25-шер ҫура илсе ӳстереҫ- 
ҫё. Сыснасене хупса самӑртас ӗҫе аван йӗркеленё. 
Ҫавна май фермӑсенчен илекен таварлӑ продукципе 
тупӑша ҫултан-ҫул ӳстерсе пыраҫҫӗ.

Выльӑх-чӗрлӗх ёрчетессине малалла аталантарасси— 
пӗтӗм халӑх ёҫё. Ана пурнӑҫлассишён мёнпур колхоз- 
никсен хастарлӑ кёрешмелле. Ҫӗршывра аш-какай туса 
хатӗрлессине ӳстерес тесе, колхоз фермисенче сысна- 
сене пӑхса усрассине лайӑхлатмалла. Лайӑх ёҫлес те- 
сен, фермӑри кашни работникён хӑйне хушнӑ ёҫе 
чунтан-чёререн юратса тумалла, зоотехникӑна тата малта

пыракан фермӑсен опытне вӗренсе пымалла. Малта 
пыракансен опычёпе паллашнипе пёрлех вӑл меслетсем- 
пе кашни фермӑра анлӑн усӑ курмалла.

КПСС Центральнӑй Комитечӗн 1954 ҫулхи февраль- 
пе март уйӑхӗсенче пулса иртнӗ пленумӗ ҫёршывра 
тӗштырӑ туса илессине малалла ӳстересси ҫинчен тата 
сухаламасӑр выртнӑ ҫӗрсемпе усӑ курасси ҫинчен пос- 
тановлени йышӑнчё. Ҫав постановленире выльӑх-чӗрлӗх 
валли апат хатёрлес ӗҫе лайӑхлатмалли мерӑсем ҫин- 
чен те тёплён кӑтартса панӑ. Ҫав м ерӑсене пурнӑҫла- 
ни колхозсенче сысна ёрчетес ёҫе вӑйлатма пысӑк пу- 
лӑшу парать.

Ҫак кёнекере эпир Муркаш районёнчи Сталин ячёпе 
тӑракан колхозри сысна ёрчетес ёҫ ӑстисен паха опы- 
чёпе паллаштарасшӑн.



©БЩЕСТВӐЛЛА Х У Ҫ А Л Ӑ Х - КОЛХОЗ  
ПУЯНЛӐХӖН ҪӐЛКУҪӖ

Муркаш район центрёнчи Сталин ячёпе тӑракан 
колхоз тырпул акса тӑвас, обществӑлла выльӑх-чёрлӗх 
ӗрчетес тёлёшпе районта мала тухрӗ. Колхоз ҫёнё 
ҫурт-йӗрсемпе пуянлансах пырать. 1952 ҫулта кӑна 
обществӑлла ҫуртсем 17 туса лартнӑ. 1953 ҫулта вы- 
льӑх-чӗрлёх фермисенче 9 ҫурт-йёр тунӑ. Колхозӑн хӑйён 
электростанци пур, ытти машинӑсем те нумай. Колхоза 
машина-трактор станцийё пысӑк пулӑш у парать. Пӗтём 
уй-хир ёҫёсен 90 процентне яхӑн МТС машинисемпе 
тӑваҫҫё. Колхозниксем пуян та культурӑллӑ пурӑнаҫҫё. 
Вӗсен килёнче электричество ҫути йӑлкӑшать, радио 
калаҫать. Халё кунта ёлёкхи асаплӑ пурнӑҫ асра та ҫук.

Уй-хир ӗҫӗ . Колхоз ҫуллен 1050 гектар тырӑ акать. 
Ыраш, тулӑ, пӑрҫа, сёлӗ—колхоз акакан тӗп культу- 
рӑсем. Ҫёрӗҫ культури пӗрмаях лайӑхланать, МТС 
колхоза паракан пулӑшу ҫулсеренех вӑйланса пынине 
пула, тырпул тухӑҫлӑхё ҫулсеренех ӳсет. 1952 ҫулта 
кашни гектартан вӑтам шутпа 11,3 центнер тӗштырӑ 
туса илнё пулсан, 1953 ҫулта гектартан вӑтам шутпа 
16,4 центнер туса илнӗ. Уйрӑм культурӑсен тухӑҫлӑхӗ  
чылай пысӑкрах.

Колхозниксем ҫёрён пур лаптӑкё ҫинче те вӑйлӑ тыр- 
пул туса илме тӑрӑшаҫҫё. Ҫавна май колхоз хӑйён уй- 
хирёнче тӗрёс пусӑ ҫаврӑнӑшне куҫеа пырать. Ҫакӑ вӑл 
пёр харӑсах икё тёп задачӑна татса парать. Пёр  
енчен, пётём ялхуҫалӑх культурисен тухӑҫлӑхне хӑ- 
партма пулӑшать. Тепёр енчен, выльӑх-чӗрлёх валли 
апат ытларах пулать. Ҫавӑнпа колхозниксем хӑйсен 
умне ҫакӑн пек задача лар.тнӑ: 1954 ҫулта колхозри



пусӑ ҫаврӑнӑшне пётӗмӗшпех йӗркелесе ҫитермелле. 
Ҫавӑнпа пӗрлех колхоз хире вырӑнти тата минераллӑ 
удобренисем ытларах кӑларма пуҫларӗ.

Тырпул тухӑҫлӑхне ӳстересси ҫёре вӑхӑтра сухаласа 
акнинчен, тырпула лайӑх пӑхса ӳстернинчен, ӑна кбске 
срокра та пёр тӑккаламасӑр пухса кёртнинчен нумай 
килет. Колхозри уй-хир ёҫченёсем ирхи тата кёрхи 
ҫёртме сухине яланах вӑхӑтра, агротехника кӑтартнӑ 
пек туса хӑвараҫҫӗ. Юлашки ҫулсенче тырӑсене хёреслё 
майпа ытларах акаҫҫӗ. Тырпулсене вӑхӑтра ҫумкурӑк- 
сенчен тасатса тӑраҫҫё, вёсене пухса кёртес ӗҫе лайӑх 
йӗркелеҫҫё.

Колхозра ҫёрулми лартса тӑвас ёҫ культури те 
ӳссех пырать. Ҫавна май колхоз уй-хирӗсенче ҫӗрулми 
лайӑх ҫитёнет. 1953 ҫулта ӑна гектартан вӑтам шутпа 
167 центнер туса илнӗ, обществӑлла выльӑх-чӗрлёх 
валли 1000 тонна ҫёрулми уйӑрса панӑ.

1952 ҫулта^ колхоз—30 гектар, 1953 ҫулта 40 гектар 
кантӑр акнӑ. Ӑна агротехника кӑтартнӑ сроксенче акса 
хӑварни, лайӑх пӑхса ҫитӗнтерни тата вӑхӑтра пухса 
илни 1953 ҫулта пысӑк тупӑш кӳнӗ. Кашни гектартан 
вӑтам шутпа 5,1 центнер вӑрӑ тата 4,8 центнер сӳс 
тухнӑ. Кантӑр продукцине государствӑна парса 255 пин 
тенкё тупӑш илнё.

Выльӑх-чӗрлӗх ӗрчетес ӗҫ. Ялхуҫалӑх культури- 
сен тухӑҫлӑхне ӳстернипе пёрлех, колхозниксем обще- 
ствӑлла вьтльӑх-чӗрлёх йышёпе тухӑҫлӑхне те ӳстерсе 
пыраҫҫӗ. Йышлӑ та пысӑк тухӑҫлӑ выльӑх-чӗрлёхшӗн 
чӑн-чӑн кӗрешӳ ялхуҫалӑх артелё пилёк колхозпа пёр- 
леш се пысӑкланнӑ хыҫҫӑн пуҫланнӑ. Мӗншӗн тесен, 
шултра хуҫалӑхра обществӑлла выльӑх-чӗрлёх валли 
кёске вӑхӑтрах ҫёнӗ витесем туса лартма, выльӑх апа- 
чён никёсне ҫирёплетсе пыма тата зоотехникӑпа вете- 
ринари кӑтартӑвёсене лайӑхрах пурнӑҫлама пысӑк май- 
сем тухса тӑнӑ.

Ку вӑл 1951 ҫул пуҫламӑшёнче пулнӑ. Унтанпа ну- 
маях та вӑхӑт иртмерӗ, анчах та колхоз фермисенче 
пысӑк улшӑнусем пулнине куратӑн. 1951 — 1953 ҫулсем 
хушшинче ферма работникёсем 250 пӑру, 511 путек, 
2346 сысна ҫури, конюхсем 107 тиха пӑхса ӳстернё. 
Пёр ҫамрӑк выльӑх та чирлемен, вилмен. Фермӑсенче 
ама выльӑхсем хёсёр  юлассине те пӗтернӗ.

Ҫамрӑк выльӑхсене тёрёс-тӗкел упраса хӑварни

колхоза выльӑх-чӗрлёх ёрчетмелли виҫё ҫуллӑх плана 
та, 1952 ҫулхи плана та ирттерсе тултарма май панӑ. 
Халӗ колхозри фермӑсенче тёрлӗ выльӑхсем 1 650 пуҫ, 
кайӑк-кёшӗк икё пин ытла. Ку вӑл 1953 ҫулхи планпа 
пӑхнинчен чылай нумайрах.

Колхоз фермисенче выльӑх-чӗрлёх тухӑҫлӑхӗ те 
ҫултан-ҫул ӳссе пырать. 1951 ҫулта кашни ёнерен 
1190 литр сёт суса илнё пулсан, 1952 ҫулта—1475 литр, 
1953 ҫулта вара тӑхӑр уйӑх хуш ш инче—1359 литр 
илнё. 1951 ҫулта пурӗ—54738 лктр, 1952 ҫулта— 
94421 литр, 1953 ҫулта вара тӑхӑр уйӑх хушшинче 
102907 литр сёт суса илнё. Икё хута яхӑн ытларах!

Колхозниксем выльӑх-чёрлёх ӗрчетес ёҫе хӑвӑрттӑн 
аталантарассишён укҫа-тенке те, строительство мате- 
риалӗсене те хёрхенсе тӑмаҫҫӗ. Ҫав тӑкаксем халӗ кол- 
хоза каялла ытлашшипех таврӑнаҫҫӗ. 1951 ҫулта фер- 
мӑсенчен илнӗ тупӑш 147140 тенкё пулнӑ. 1952 ҫулта 
397 817 тенкӗ тупӑш илнё, урӑхла каласан, артелӗн 
пётём тупӑшӗнчен ҫуррине ытла фермӑсем панӑ. 
1953 ҫулта вара тӑхӑр уйӑх хушшинче выльӑх-чӗрлӗх- 
рен 477 390 тенкӗ тупӑш илнӗ.

1951 ҫулта колхоз фермисенчен уй-хире 6 850 тонна 
тислӗк кӑларнӑ, 1952 ҫулта—9 233 тонна, 1953 ҫулта—  
11 970 тонна кӑларнӑ. Ҫапла ӗнтё, вӑйлӑ тырпул туса 
илни выльӑх-чёрлёх йышлӑ ёрчетме, фермӑсене пысӑк- 
латни тухӑҫлӑ тырпул туса илме пулӑшать.

Колхоз государствӑна выльӑх-чёрлӗх продукчӗсем  
памалли плана ҫулсеренех ӑнӑҫлӑн тултарать. Ку анчах 
мар. К олхоз государствӑна планран ирттерсе ялхуҫалӑх 
продукчёсем нумай парать. 1952 ҫулта 36 пин литр 
сӗт, 362 килограмм ҫу, 187 центнер сысна ашё панӑ. 
Ҫавсемшӗн артель автомашина, автоприцеп туяннӑ тата 
45 тонна турантӑ илнё. 1953 ҫулта планран ирттерсе 
79 пин литр сӗт, 337 центнер аш-какай тата 328 кило- 
грамм ҫӑм панӑшӑн икӗ грузовик тата ҫӑмӑл автома- 
шина туяннӑ, 60 тонна ытла турантӑпа сӑсӑл илнӗ. 
Халё ёнтё колхозӑн ултӑ автомашина.

... Малтанхи вӑхӑтра колхоз сысна ӗрчетес тӗлёшпе 
ҫителӗксӗр ӗҫленӗ. Ферма кётӗвӗ пӗчӗккӗ пулнӑ. Ферма 
тухӑҫ та, тупӑш та сахал панӑ. Юлашки ҫулсенче кол- 
хоз сысна ёрчетес ёҫ ҫине тимлӗн пӑхма пуҫларӗ, фер- 
мӑри сыснасен йышне ӳстерессишӗн, сысна ашӗ, ҫӑвӗ 
ытларах туса хатӗрлессишӗн мӗнпур вӑя хурса ӗҫлеме

тытӑнчӗ. Тӑрӑшса ӗҫленин паха результачёеем куҫ 
умёнчех.

Фермӑра сыснасен йышӗ ҫултан-ҫул ӳссе пыни ҫак 
таблидӑран аван курӑнать. Сыснасен йышӗ январӗн 
пёрремӗш тӗлне ҫакӑн чухлё пулнӑ:

1951 ҫул —289 пуҫ,
1952 ҫул—415 пуҫ,
1953 ҫулхи октябрӗн 1-м ёш ӗ тӗл н е—436 пуҫ.

Фермӑра сыснасен пахалӑхне лайӑхлатас ёҫе те 
лайӑх организациленӗ. Сысна амисем пурё 65 пуҫ шут- 
ланаҫҫӗ. Вӗсем тата аҫа-производительсем те пурте 
шултра ӑратлӑ. Халё ҫитённӗ чылай сыснасем кашни 
200 килограмм ытла таяҫҫё. Фермӑра ёҫлекенсем сысна- 
сен ӑратлӑхне лайӑхлатас ӗҫе малалла та туса пыраҫҫӗ 
Вёсем ҫамрӑк сысна ҫурисенчен ӳт-пӳ, сывлӑх тата 
пахалӑх тӗлӗшӗнчен чи лайӑххисене суйласа илеҫҫӗ. 
Малалла вара суйласа илнё ҫамрӑк ҫурасене тёрӗс 
ӳстерсе, хӑйсен ашшё-амӑшёсенчен лайӑхрах йӑх тӑвас- 
сишӗн ывӑнма пёлмесӗр тӑрӑшаҫҫӗ.

Сысна ёрчетес ёҫре аш тата сало туса илесси пысӑк 
вырӑн йышӑнать. Колхозра ҫак задачӑна та чыслӑн 
пурнӑҫа кёртеҫҫӗ. Юлашки ҫулсенче артель 853 пуҫ 
сысна самӑртнӑ, кашни ҫул вуншар тонна сысна ашӗ 
тата сало илнё. Продукцие государствӑна панӑ, Горький 
тата Шупашкар хулисенчи пасарсенче чылай сутнӑ.

Сысна ферми государствӑна та, колхоза та пысӑк 
усӑ парать. Сӑмахран, 1952 ҫулта колхоз ку фермӑран 
260 396 тенкё тупӑш илнӗ. Ку вӑл артелён пётӗм ту- 
пӑшӗнчен 39 процент, выльӑх-чёрлёхрен илнё тупӑш- 
ран 65 процент пулать.

* *

Сталин ячёпе тӑракан колхоз членӗсем КПСС Цен- 
тральнӑй Комигечён сентябрьти Пленумӗ йышӑннӑ 
решение, ҫавӑн пекех колхозсемпе совхозсен чи кирлё 
отраслёсене аталантарас тӗлӗшпе партипе правитель- 
ство йышӑннӑ постановленисене чун-чӗререн ырласа, 
пысӑк савӑнӑҫпа кӗтсе илчӗҫ. Вӗсем обществӑлла хуҫа- 
лӑха пур енёпе те аталантарассишён хӑйсен вӑйне 
хёрхенмесёр тӑрӑшаҫҫё.

— Фермӑсене пысӑк тупӑш паракан тӑватпӑр, ҫитес 
икӗ-виҫё ҫул хушшинче выльӑх-чӗрлёхрен илекен тупӑ- 
ша миллион тенкёрен ирттеретпёр,—теҫҫё колхоз ёҫче- 
нёсем. Ҫак ӗҫре колхозниксене ялти коммунистсемпе 
комсомолецсем хавхалантарса пыраҫҫё.

Вёсем партипе правительство реш енийӗсене ҫийён- 
чех тата тӗплён ӑнлантарса параҫҫё. Умра тӑракан тёл- 
леве пёлсе тӑракан кашни колхозник хӑйне хушнӑ ёҫе  
лайӑх, ӑнланса тума тӑрӑшать. КПСС Центральнӑй Ко- 
митечёнпленумёсенпостановленийӗсене сӳтсе явнӑ хыҫ- 
ҫӑн колхозниксен ёҫри хастарлӑхё татах ӳсрё. Колхозра 
ӗҫ дисциплини те нихҫанхинчен ытларах аванланчӗ.

ТӐВАН ҪӖРШЫВ ХУШНӐ ПЕК

1953 ҫул пуҫламӑшёнче Шупашкарта выльӑх-чёрлёх 
ӗрчетес ёҫре малта пыракансен республикӑри канаш- 
лӑвё пулса иртрё. Канашлӑва хутшӑннисем Совет Сою- 
зӗнчи Коммунистсен партийён Х1Х-мёш съезчё ҫӗр- 
шыври выльӑх-чӗрлёх ёрчетекенсем умне кӑларса 
тӑратнӑ задачӑсене сӳтсе яврёҫ тата пёр-пӗрин опычёпе 
паллашрёҫ. Ҫав канашлура колхоз председателёсемпе 
ялхуҫалӑх специалисчёсем те пулчёҫ, сӑмах тухса  
каларёҫ.

— Колхозсем пӗрлешиччен,—терӗ Муркаш районёнчи 
Сталин ячёпе тӑракан колхоз председателӗ Евтихий 
А.ндреевич А ндреев,—обществӑлла выльӑх-чёрлёх ёрче- 
тес ёҫ кая юлса пыракан отрасль пулнӑ. Фермӑна ҫи- 
рёплетес ёҫе  йӗркелеме эпир выльӑх-чёрлёх пӑхакан 
бригадӑран: дояркӑсенчен, сысна, кайӑк-кёшёк пӑхакан- 
сенчен тата фермӑри ытти работниксенчен пуҫларӑмӑр. 
Фермӑсене ертсе пыма опытлӑ колхозниксене уйӑртӑ- 
мӑр: Петр Павлович Оньков коммуниста ӗне ферминче 
ёҫлеме ҫирёплетрёмӗр, Иван Семенович Огурцов ком- 
муниста сысна фермин заведующийӗ турӑмӑр. Хальхи 
вӑхӑтра пирён колхоз фермисенче 4 коммунист тата 
28 комсомолец ёҫлеҫҫӗ. Вёсем, стахановла ёҫлесе, ытти 
работниксене ёҫре хавхалантараҫҫё“.

Колхоз правленийёпе пуҫламӑш парторганизаци фер- 
мӑсенче ёҫлекен кадрсемшён куллен тӑрӑшнипе кол- 
хозра пысӑк тухӑҫлӑ обществӑлла выльӑх-чёрлёх ёрче- 
текен мастерсем ӳссе ҫитёнчӗҫ, вёсем хӑйсен пархатарлӑ 
ёҫӗпе колхозӑн обществӑлла пурлӑхне ӳстерсе пыраҫҫӗ.

Сысна ферминче пурӗ 13 ҫын ӗҫлет. Пурте вёсем— 
хастарлӑ колхозниксем. Акӑ свинарка Елена Гавриловна 
Гаврилова. Вунпилӗк ҫул ытла ёҫлет вӑл фермӑра. Унпа 
ёҫ е пурнӑҫ ҫинчен калаҫма тытӑнсан, вӑл колхоз ӗҫё- 
шӗн чӗререн тӑрӑшнине, хӑйён ёҫне юратнине куратӑн. 
Вунпилёк ҫул хушшинче сысна ёрчетес ёҫ ӑсти колхоза 
икӗ пин те пилёкҫёр ытла ҫура ӳстерсе панӑ. Ахальтен 
мар Елена Гавриловна ятне колхозниксем яланах ырӑ 
сӑмахпаасӑнаҫҫӗ. Вӑл—Муркаш район Совечён депутачё»

Елена Гавриловӑпа пӗрле ёҫлекен Варвара Андреева, 
Зинаида Федорова, Татьяна Сергеева тата Зоя Каза- 
кова колхозницӑсем те паха тёслёхсем кӑтартаҫҫё. Ҫа- 
вӑншӑн колхозниксем вёсен ячӗсене те яланах ырӑ 
сӑмахпа асӑнаҫҫё. Ӗҫре ялан хастар хёрсем, фермӑра 
темиҫешер ҫул ёҫлесе, сыснасене пӑхса усрама, ҫура- 
сене ҫитёнтерме лайӑх вёренсе ҫитнё. Вёсем хӑйсен 
обязанноҫёсене, зоотехникӑпа ветеринари правилисене 
ҫирёппӗн пурнӑҫа кёртсе пыраҫҫӗ. Вёсен кашнин ӗҫёнче 
хӑйне майлӑ ӳсёмсем палӑраҫҫё. Варвара Андреева— 
районти Халӑх сучён халӑх заседателё. Зинаида Федо- 
рова—Муркаш ял Совечён депутачё. Татьяна Сергеева 
колхозницӑн пурнӑҫё те выльӑх-чёрлёх ёрчетес ёҫпе 
таччӑн ҫыхӑнса тӑрать. Вӑл тӑватӑ ҫул хуш ш и доярка 
пулса ёҫленӗ, икӗ ҫул ытларах кайӑк-кёшёк пӑхнӑ, 
унтан сысна ферминче ӗҫлеме пуҫланӑ.

Пӗр-пёр ӗҫре вӑрахчен ёҫлени, ҫав ёҫе лайӑх хӑ- 
нӑхни тухӑҫлӑха ӳстерме пулӑшать. Ҫавӑнпа та колхоз 
ферминче сыснасене пӑхакан хёрсем пурте: „юрататпӑр 
хамӑр ёҫе“, теҫҫӗ. Вёсем ёҫлеҫҫё, вёренеҫҫё, хӑйсен 
ӑсталӑхне ӳстерсе пыраҫҫё, мухтава тухаҫҫӗ. Чӑваш 
АССР Министрёсен Совечёпе КПСС обкомё республи- 
кӑри выльӑх-чёрлёх ёрчетес тёлёшпе ӗҫлекен социа- 
лизмла ӑмӑртӑвӑн 1Й53 ҫулхи итогёсене пӑхса тухса, 
колхоз фермисенче сысна пӑхакан 115 ҫынна „Респуб- 
ликӑри чи лайӑх свиновод“ ятне панӑ. Ҫав хисеплё ята 
илме тивёҫлё пулнисем хушшинче Елена Гаврилова, 
Варвара Андреева тата Зинаида Федорова юлташсем 
те пур. -

Фермӑра икӗ уйӑхран иртнё сысна ҫурисене пӑхса 
ӳстерес тата сыснасене хупса самӑртас тӗлёшпе тепёр 
бригада ёҫлет. Кунта Клеопатра Музыкова, Анфиса 
Огурцова, Алиса Смирнова, Ольга Атласкина, Анна 
Трофимоватата Александра Голубева хёрсем ырми-канми

ӗҫлеҫҫӗ. Бригадӑна 59 ҫулхи Денис Захарович Смир- 
нов колхозник ертсе пырать. Вӑл фермӑра нумай ҫул 
хушши ёҫлесе пуян опыт пухнӑ. „Эсё мёнле меслет- 
•семпе ёҫлетӗн" тесе ыйтсан, вӑл яланах ҫапла ответ 
парать:

— Сыснасене самӑртасси, урӑхла каласан, ҫёрулми- 
рен сало тӑвасси—кӑткӑс та йывӑр ӗҫ. Тӳрех калатӑп, 
пирӗн ёҫре нимӗнле секрет та ҫук, колхоз чысёшён 
ырми-канми тӑрӑшни ҫеҫ кирлё... Ир те, каҫ та эпир 
фермӑра, сыснасем патӗнче. Кашни сыснана кирлӗ пек 
пӑхасчӗ тетпёр, зоотехника хушнӑ пек ӗҫлетпёр.

Денис Захаровича хӑйсен колхоз членёсем ҫеҫ мар, 
районти ялсенчи ҫынсем те лайӑх пёлеҫҫё, хисеплеҫҫё, 
мухтаҫҫӗ. Мӗншён тесен, вӑл фермӑра ӗҫлекенсене 
лайӑх пулӑшса пырса, сысна ашё тата сало туса хатёр 
л ес тӗлёшпе фермӑна районта малти вырӑна кӑларчё.

— Республикӑра та малти вырӑна тухасчё,—тет вӑл.
Хӑйсене шанса панӑ ӗҫе чёререн юратса туса пыра-

кан, пуҫаруллӑ та пултаруллӑ ферма заведующийёсем  
-ҫинчен те пёр-икё сӑмах каласа хӑвармалла. Сысна 
ёрчетес ёҫе колхозра Иван Семенович Огурцов комму- 
нист ертсе пырать. Вӑл фронтран таврӑнсанах, 1946 ҫулта, 
„Знамя труда“ колхозри фермӑсен заведующийё пулса 
ёҫлеме тытӑннӑ, халӗ пысӑк колхозра, пысӑк фермӑна 
аталантарассишён пётём вӑйне хурать.

Иван Огурцов—ӑста организатор. Вӑл фермӑра чи 
малтанах выльӑх-чӗрлёх пӑхакан колхозниксемпе ӗҫлеме 
тытӑннӑ. Вӗсене малта пыракан колхозсенче мӗнле 
ёҫленипе паллаштарнӑ, ёҫ ҫине тӳрё кӑмӑлпа пӑхма, ӗҫе 
тирпейлё тума вёрентнё. Ахальтен мар ферма работни- 
кӗсем хушш инче ёҫ дисциплини ҫирёп, ёҫрен пӑрӑнас 
йӑла ҫук.

И. С. О гурцов — Муркаш ял Совечӗн депутачё, 
колхоз правленийён членё. Халӑх шанӑҫне тӳрре кӑла- 
рассишён куллен тӑрӑшать вӑл. Артельте час-часах ун 
ҫинчен ырӑ кӑмӑлпа ҫапла калаҫҫӗ:

— Пирён Иван Семенович сысна ӗрчетес ёҫе ӑста 
пёлет, вӑл тӑрӑшнипе ферма ӳссе пырать, колхоза пы- 
сӑк усӑ кӳрет,—теҫҫё.

Ӗне фермин заведующийё Петр Павлович Оньков 
пирки те ҫавнах каламалла. Вӑл—КПСС членё, Муркаш 
ял Совечён депутачӗ, ветеринари фельдшерӗ, фронтра 
дулнӑ, ҫиччёмӗш ҫул ӗнтӗ фермӑра пёр улшӑнмасӑр

ӗҫлет. ПетрПавлович колхоз фермисенче выльӑх-чёрлбхе 
тёрлё чир-чӗр ересрен сыхлас ёҫе аван йёркеленё. 
Свинаркӑсене вӑл сыснасене чир-чёртен сыхласси тата 
ҫамрӑк ҫурасене шӑнса пӑсӑласран упрасси ҫинчен сахал  
мар вӗрентнӗ.

Хуть те епле ӗҫе  те ӑнӑҫлӑ тӑвас тесен, ӑна чёре- 
рен юратни, ыранхи кун паянхинчен лайӑхрах ёҫлеме 
тӑрӑшни, куллен вӗренсе пыни кирлӗ. Колхозӑн сысна 
ферминче ёҫлекенсем ҫапла тӑваҫҫё те ёнтё. Хӑйсен 
ёҫӗнчи опытсӑр пуҫне, вӗсем ытти ҫӗрти опытсемпе те 
усӑ кураҫҫё. Хаҫат-журналсем вӗсен яланах ал айёнче, 
унти кашни статьянах пӗрле пухӑнса вулаҫҫё, сӳтсе 
яваҫҫё, кашни ҫёнӗ шухӑшах шута илеҫҫӗ. Сысна ӗрче- 
тесси ҫинчен ҫырнӑ кёнекесем те нумай вӗсен. Колхоз 
правленийё, ёҫре кирлё кёнекесемсёр пуҫне, илемлё 
литература кӗнекисем те илсе панӑ.

Выльӑх пӑхакансем валли ферма ҫумёнче уйрӑм 
пӳрт пур. Кунта ферма работникёсен кун йӗрки тата 
обязанноҫёсем ҫинчен ҫырнӑ хутсем ҫакӑнса тӑраҫҫё» 
Ҫавӑн пекех социализмла обязательствӑсене мёнле пур- 
нӑҫласа пынине те тӑтӑшах кӑтартса пыраҫҫё. Ҫапла 
туни колхозниксен ёҫри туйӑмне ҫӳлё пусӑма ҫёклет.

Колхозра зоотехникӑна вӗренмелли виҫӗ ҫуллӑх курс- 
сем ёҫлеҫҫё. 1952— 1953 вӗренӳ ҫулӗнче сысна ферминче 
ёҫлекенсем пурте „5“ паллӑпа вӗренсе тухнӑ. 1954 ҫулхи  
ҫуркунне вёсем курсран вёренсе тухаҫҫӗ. Вёренсе тух- 
сан, вёсене пёрремёш разрядри ялхуҫалӑх мастерӗк 
аттестатне параҫҫё.

Ҫапла ёнтё, сысна ӗрчетес ёҫ ӑстисем, ытти фермӑ- 
сенче ёҫлекенсем пекех, зоотехника науки ҫитёнӗвёсене 
хӑвӑрт йышӑнса илеҫҫӗ. Пӗр-пӗринпе ӑмӑртса ёҫлесси, 
колхоз умёнче тӑракан задачӑсене пурнӑҫа кёртесси  
ҫинчен пухӑнса канашласси, малта пыракансен опычё- 
сене вёренесси—ҫаксем пурте вёсен кулленхи ёҫ йӑлине 
кёнё. Калаҫусемпе лекцисем, стена хаҫачӗпе боевой  
листоксем —пурте кунта хӑйсен вырӑнёнче. Фермӑсенче 
агитаторсем кулленех ёҫлеҫҫё. Колхозри парторгани- 
заци секретарё 3 . М. Магаев юлташ ферма работ- 
никёсен ыйтӑвӗсемпе сёнӗвёсене яланах тивёҫтерсе 
пырать.

Ҫак юлашки ҫулсенче кӑна колхоз сысна фермин- 
чен 700 пин тенкё ытла тупӑш илнё. Ҫакӑ вӑл хӑй 
тёллён пулман, тирпейлё алӑпа тенкёшерён пухнӑ укҫа

вӑл. Пысӑк тупӑшӑн иксӗлми ҫӑлкуҫӗ — колхозниксем 
наука вӗрентнё пек ӗҫлеме пёлнинче. Ҫакӑн ҫинчен 
пёррехинче фермӑра сӑмах хускалчӗ. Д . 3. Смирнов 
бригадир, чылайччен итлесе ларнӑ хыҫҫӑн, ҫаплакаларё:

— Ман шутпа колхоз тӗреклӗ пуласси ҫутҫанталӑк- 
ран мар, пётёмпех хамӑртан килет. Пирӗн халё пурин 
те пӗр шухӑш: Тӑван ҫёршыв хушнӑ пек ӗҫлесси.

Хастарлӑ колхозниксем КПСС Центральнӑй Комите- 
чён сентябрьти тата 1954 ҫулхи февральпе март уйӑхӗ- 
сенче пулса иртнё пленумёсем кӑтартса панӑ задачӑсене 
ӑнӑҫлӑн пурнӑҫлассишён ҫине тӑрсах кӗрешеҫҫё. Вӗсем 
Тӑван ҫёршыв хуш нӑ пек ӗҫлеме тӑрӑшаҫҫӗ.

ЗАДАНИСЕНЕ ПУРНӐҪЛАССИ — ЧИ ХАКЛӐ ТИВӖҪ

Ялхуҫалӑх артелён Уставӗнче ҫапла каланӑ: „Выльӑх- 
чӗрлӗх ёрчетес ӗҫ бригадисене виҫӗ ҫултан кая мар 
вӑхӑта уйӑрса хураҫҫё", тенё. Выльӑх-чӗрлӗх ёрчетес 
ёҫе тӑрӑшса туса пыракан Сталин ячӗпе тӑракан кол- 
хозра ҫапла тунӑ та ёнгё: фермӑсенче яланлӑх выльӑх- 
чёрлӗх бригадисем организациленӗ, кадрсене час-часах 
улӑштарса тӑрас юрӑхсӑр йёркене пётернӗ.

Колхозӑн сысна ферминче икӗ бригада ӗҫлет. Кунта 
пётём ёҫе сдельщина тӑрӑх организациленӗ. Хуҫасӑрлӑх 
ан пултӑр тесе, кашни бригадӑна продукт паракан 
выльӑх-чёрлӗх — сыснасем, кирлӗ ёҫ хатёрё, туртӑм 
вӑйё тата карта-витесем ҫирёплетсе панӑ, бригадӑра 
вара выльӑх-чӗрлёхе тата инвентарьсене уйрӑм кол- 
хозниксем ҫумне ҫирёплетнё. Кашни свинарка ҫумне 
10— 12 сысна амипе вӗсен ҫурисене ҫирёплетсе панӑ. 
Сысна ҫурисене вёсем аслӑрах сысна ҫурисен ушкӑнӗсене 
куҫариччен е сутиччен пӑхса усраҫҫё. Амӑшӗнчен уйӑрнӑ 
сысна ҫурисемпе самӑртма хупнӑ сыснасене иккӗмӗш 
бригадӑри ҫынсем пӑхаҫҫӗ, вёсене кашнине 40—50 пуҫ 
сысна ҫирёплетсе панӑ. Колхозниксен пёрлехи пухӑвё 
йышӑннӑ тӑрӑх, сысна пӑхакан Елена Гавриловӑпа 
Денис Смирнов колхозника бригадир пулма уйӑрнӑ. 
Вёсене сысна пӑхас ӗҫрен хӑтарман.

Фсрмӑсенче выльӑхсене уйрӑм колхозниксем ҫумне 
ҫирёплетсе панин тёп пёлтерӗшӗ ҫакӑнта: вӑл выльӑх- 
чёрлёхе пӑхса усрас ӗҫри хуҫасӑрлӑха пётерме, ёҫе  
сдельщина тӑрӑх организацилеме май парать, фермӑ- 
вевче ёҫлекен работниксен ответлӑхне ӳстерет, выльӑх- 
чёрлёхе пӑхса усрас ӗҫри культурӑлӑха—зоотехникӑпа

ветеринари науки вӗрентнине тӑтӑш хӑпартса пыма, 
хушнӑ ёҫе лайӑхрах вӗренсе ҫитме, выльӑх-чӗрлёхӗн 
уйрӑмлӑхӗсемпе йӑлисене вёренсе хӑнӑхма май парать.

Ферма работникӗсем хӑйсен обязанноҫӗсене пӗлни 
тата вӗсем ҫирӗп кун йёрки тӑрӑх ӗҫлени колхозра 
пысӑк вырӑн йышӑнса тӑрать. Унсӑрӑн ёҫ дисциплинине 
ҫирёплетме, ӗҫ кунӗпе тӗрӗс усӑ курассине йӗркелеме 
май ҫук. Малта пыракан фермӑн опычӗ ҫакна уҫҫӑн 
кӑтартса парать. Кунта ферма работникӗсен обязанно- 
ҫӗсене ҫырса, курӑнмалли вырӑна ҫакнӑ, терӗмёр. Унта 
фермӑра ёҫлекен кашни ҫыннӑн мёнле ёҫ тумалли паллӑ. 
Сӑмахран, сысна амисене пӑхакан колхозницӑсен обя- 
занноҫӗсем ҫаксем:

1. Ҫирӗплетсе панӑ сыснасене лайӑх пӑхмалла, нор- 
мӑпа тӑрантармалла, вӑхӑтра тата таса шывпа шӑзар-

' малла;
2. Апата сыснасене париччен лайӑх хатёрлемелле;
3. Сыснасене лайӑх ҫанталӑкра кашни кун уҫӑлтарса 

ҫӳретмелле, вёсене тасатмалла, вараланасран сыхла- 
малла;

4. Кашни апат ҫитернӗ хыҫҫӑн валашкасене тасатса 
ҫумалла;

5. Сысна витине тата картишне таса тытмалла, ста- 
ноксенче яланах типӗ те таса айсарӑм пулмалла;

6. Ӗҫ хатёрёсене, халатсене, алӑсене таса тытмалла;
7. Сысна амисене вӑхӑтра чуптарса хӑвармалла, ҫура- 

сене лайӑх йышӑнса илмелле, сывӑ пӑхса ӳстермелле;
8. Зоотехникӑпа ветеринари правилисене тӑтӑшах 

пурнӑҫа кёртсе пымалла;
9. Выльӑхсен сывлӑхне кашни кунах астуса тӑмалла; 

пӗр-пёр сысна чирленине асӑрхасан, ун ҫинчен ҫийён- 
чех ферма заведующине е ветеринари работникне пӗл- 
термелле.

Ҫак ёҫсене тӑваҫҫӗ ӗнтӗ сысна амисене пӑхакан 
колхозницӑсем. Самӑртма хупнӑ сыснасене пӑхакан 
свинаркӑсем сыснасене самӑртас техникӑна лайӑх пёлме, 
ӑна тёрёс пурнӑҫа кӗртме тивёҫ. Вёсен сыснасем апата 
мёнле ҫинине, вӗсем мӗнле ӳссе аталаннине асӑрха- 
малла, апата начар ҫиекен тата ырхан сыснасене уйрӑм 
ушкӑна уйӑрмалла, лайӑхрах тӑрантармалла. Кёскен 
каласан, иккёмёш бригадӑри свинаркӑсен тӗп обязан- 
ноҫё — ҫирӗплетсе панӑ сыснасене лайӑх самӑртасси, 
пысӑк пахалӑхлӑ аш тата сало туса хатёрлесси.



Е. Гавриловӑпа Д . Смирнов бригадирсем свинаркӑсен 
ӗҫне тӑтӑшах тёрёслесе тӑраҫҫё, фермӑра ҫирёплетсе 
панӑ кун йӗрки тӑрӑх ӗҫлессине тата зоотехникӑпа 
ветеринари правилисене пурнӑҫа кӗртессиве йёркелесе 
пыраҫҫӗ. Кашни свинаркӑна выльӑх апачё виҫсе параҫҫӗ. 
Свинаркӑсемпе пӗрле кашни уйӑхра сыснасене турт- 
тарса пӑхаҫҫӗ. Бригадирсем бригадӑна ҫирӗплётсе панӑ 
выльӑх-чёрлёхшён, ҫурт-йёрсемпе ӗҫ хатёрӗсемшӗн тата 
выльӑх апачӗпе тёрёс усӑ курассишӗн ответлӑ. Вӗсем  
бригадӑпа свинаркӑсене паракан заданисене туса хатӗр- 
лес ёҫе активлӑ хутшӑнаҫҫё, ҫав заданисене ирттерсе 
тултарассишӗн бригада членӗсем хушшинче социализмла 
ӑмӑрту организацилеҫҫӗ.

Ферма заведующийӗ Иван Огурцов колхоз правле- 
нийё ертсе пынипе ӗҫлет, фермӑри мӗнпур ёҫсене пӗлсе 
йӗркелет. Вӑл зоотехникӑпа пёрле бригадӑсем валли 
производствӑллӑ заданисем туса хатёрлет. Заданисене 
колхозниксен пёрлехи пухӑвӗнче ҫирёплетнё хыҫҫӑн, 
ҫав заданисене кашни бригада патне тата фермӑра ӗҫле- 
кен кашни колхозник патне ҫитерет, вӗсене пурнӑҫлас- 
сине организацилет.

Ферма заведующ ийё колхозра выльӑх апачӗ акса 
тумалли пусӑ ҫаврӑнӑшёсем тӑвас, сыснасем валли симӗс 
конвейер организацилес тата кётӳ ҫӳретмелли вырӑн- 
семпе тёрӗс усӑ курассине йёркелес ӗҫсене те активлӑ 
хутшӑнать. Вӑл выльах апачёсемпе выльӑхсем айне 
сармалли улӑма акт тӑрӑх йышӑнать, бригадӑсене апата 
требовани тӑрӑх парать, бригадӑсенче апата мӗнле рас- 
ходланине тӑтӑшах тёрёслесе тӑрать.

И. С. Огурцов тата ҫак ӗҫсене тӑвать: фермӑра 
зоотехникӑпа ветеринари правилисене нимён пӑсмасӑр 
пурнӑҫа кӗртесси ҫине нумай вӑй хурать, учет ӗҫнҫ 
вӑхӑтра та тӗрёс туса пырать, ферма работникӗсем 
хушшинче социализмла ӑмӑртса ӗҫлессине тата зоотех- 
никӑна вӗренессине организацилет.

* **

Ялхуҫалӑхне малалла вӑйлатса пырас ёҫре колхоз 
ёҫне план тӑрӑх туса пыни пысӑк вырӑн йышӑнса тӑ- 
рать. Выльӑх-чӗрлӗх фермисем те плансӑр ёҫлеме пул- 
тараймаҫҫё. Ҫавӑнпа та колхозра ҫулсеренех кашни 
фермӑна, унта ёҫлекен кашни колхознике выльӑх-чёрлӗх

йышне ӳстерме тата унӑн тухӑҫлӑхне хӑпартма задани- 
сем параҫҫӗ.

Сысна фермине панӑ заданире ҫак ыйтусем уҫҫӑн 
палӑрса тӑраҫҫӗ: фермӑра сыснасем пурӗ мён чухлё, 
вӑл шутра сысна амисемпе аҫа-производительсем миҫе 
пулмалла; сысна амисенчен миҫе ҫура илсе ӳстермелле, 
вӗсен чӗрӗ виҫи амӑшӗсенчен уйӑрнӑ чухне мӗн чухлӗ  
пулмалла; миҫе сысна самӑртмалла тата чёрӗ виҫепе мён 
чухлӗ аш-какай илмелле т. ыт. те.

Фермӑра учет ӗҫне лайӑх йӗркелеаӗ, ӑна тӗрёс тата 
вӑхӑтра туса пыраҫҫё. Выльӑх-чӗрлёх йышӗ улщӑнса 
пынине кунта „Ама выльӑх-чӗрлӗх йышне учета илмелли 
кӗнеке“, „Ҫамрӑк выльӑх-чӗрлёх ӳснине, выльӑх-чёр- 
л ӗхе кётӳре тата хупса самӑртассине ӳчета илмелли 
кёнеке“ ҫине ҫырса хураҫҫӗ. Фермӑра ҫакӑн пек актсем 
ҫыраҫҫӗ: выльӑх-чӗрлӗх ҫурални ҫинчен, ҫамрӑк выльӑх- 
чӗрлӗх ӳссе чёрё виҫине хушни тата самӑртма тӑратнӑ 
выльӑх-чёрлӗх самӑртма пӑрахнӑ тӗле чёрӗ виҫине 
хушни ҫинчен.

Фермӑра выльӑх апатне расходланине „Выльӑх апатне 
расходланин ведомоҫӗсем” тӑрӑх шута илеҫҫӗ. Колхоз- 
никсем ӗҫлесе тунӑ ӗҫкунёсене „Фермӑри ӗҫкунӗсене 
учета илмелли ведомоҫсем“ тӑрӑх шута илеҫҫё. Кунта 
уйрӑмах тин ҫуралнӑ ҫурасене учёта илес тӗлёшпе 
ҫирёп йӗрке тунӑ. Сысна ҫури ҫуралсанах, ун ҫинчен 
учет кӗнеки ҫине ҫырса хураҫҫӗ, акт ҫыраҫҫё, акта ҫав 
кунах правление леҫеҫҫӗ. Тӗрӗс учет ферма ӗҫне, унта 
ёҫлекен кашни колхозникӑн ёҫне тӗплӗн пёлсе тӑма, 
ферма работникӗсем производство заданийёсене мёнле 
тултарса пынине тӗрӗслесе пыма, вёсене ӗҫш ӗн тӳлессине 
тивӗҫлипе йӗркелеме май парать.

Плансем туни тата заданисем пани ӗҫён пуҫламӑшё 
кӑна-ха. Плаисемпе заданисем хут ҫинче кӑна тӑрса 
ан юлччӑр тесе вёсене пурнӑҫлассишён ывӑнма пӗлме- 
сёр тӑрӑщмалла. Мӗншӗн тесен, заданисене пурнӑҫ- 
ласси—чи хаклӑ тивӗҫ. Малта пыракан фермӑра ӗҫле- 
кенсем хӑйсене панӑ заданисене лайӑх пёлеҫҫё, вӗсене 
чыслӑн пурнӑҫлассишӗн куллен тӑрӑшаҫҫӗ.

ВЫЛЬӐХ-ЧӖРЛӖХ ӐШӐ ВИТЕСЕНЧЕ

Колхозӑн пӗчёк юханшыв ҫывӑхӗнче вырнаҫнӑ сысна 
ферминче пёр-пёр комбинатри пекех. Мӗн ҫук-ши кунта! 
Пысӑк та стандартлӑ витесем, выльӑх апачён склачёсем,

апатсене выльӑха ҫитерес умӗн хатӗрлемелли кухня, 
фермӑра ӗҫлекенсем пурӑнакан ҫурт, картишсем.,. Ӑҫта 
пынӑ унта тасалӑх, тирпейлёх.

Фермӑра ҫурт-йӗрсене хёле аван хатёрлеҫҫё, вете- 
рин!рипе санитари тата профилактика ӗҫёсене вӑхӑтра 
пурнӑҫласа пыраҫҫӗ. Выльӑх-чӗрлёх кётӳре ҫӳренё вӑ- 
хӑтра сысна витисене лайӑх тасатаҫҫӗ, юсаса ӑшӑтаҫҫӗ, 
дезинфекцилесе шуратаҫҫӗ. Кун пек чухне вара тёрлӗ- 
рен эмелсемпе (хлорлӑ извеҫён 10—12 процентлӑ шёве- 
кӗпе, халё кӑна сӳнтернӗ извеҫӗн 20 процентлӑ шёве- 
кёпе т. ыт. те) усӑ кураҫҫё. Витесемпе ӗҫ хатӗрёсене 
дезинфекцилес ёҫре уйрӑмах кӗл тӑррипе анлӑн усӑ 
кураҫҫё. Ӑна ҫапла хатёрлеҫҫӗ: икӗ килограмм кёле 
вунӑ литр шывра пӗр сехет хушши вӗретеҫҫё, вёресе 
тӑракан кӗл тӑррипе вара дезинфекци тӑваҫҫӗ.

Паллах ёнтё, ветеринари ӗҫёнче витесене ҫулталӑкра 
икӗ хутран кая мар (ҫуркунне выльӑхсене кётёве кӑлар- 
сан тата кӗркунне вёсене витере усрама тытӑниччен) 
дезинфекцилесе шуратни пысӑк вырӑн йышӑнать, вӑл 
выльӑх-чӗрлӗхе ерекен чир-чёртен сыхлама май парать. 
Колхозрн сысна ёрчетекенсем ҫак ёҫе  хӑйсен вӑйӗпе 
дӑваҫҫё.

Сыснасене усракан витесене кёнё ҫӗре, алӑк умне, 
атӑ-пушмака дезинфекци тумалли ещ ӗк лартнӑ. Ҫакӑ 
'ӗнтё фермӑна ерекен чирсем килсе кӗресрен сыхлама 
пулӑшать. Ҫак тёллевпех ферма территоринче сыхлан- 
малли ытти ёҫсене те кирлӗ пек туса пыраҫҫӗ. Ытти 
хуҫалӑхри выльӑхсемпе кайӑк-кӗшӗксене тата йытӑсемпе 
кушаксене вара пачах кёртмеҫҫӗ. Ҫавнашкалах йӗке- 
хӳресемпе тата шӑшисемпе те кӗреш еҫҫӗ.

Ӑҫта тасалӑх — унта чир ҫук. Фермӑра сыснасене 
ӑшӑ та ҫутӑ, таса та типё витесенче усраҫҫӗ. Кашни 
витере вентиляци лайӑх ӗҫлет, тислёк шёвекне юхтарса 
кӑларма валаксем пур. Хӗллехи вӑхӑтра витесем умӗнчи 
юра тасатсах тӑраҫҫӗ, ҫавӑнпа та алӑксем лайӑх уҫӑлса 
хупӑнаҫҫӗ. Ҫуркунне пулас умён ҫурт ҫумӗнчи юра 
тата ҫурт тавра тунӑ канавсене тасатаҫҫӗ.

Ферма ӗҫченӗсем сыснасене шӑнса пӑсӑласран сых- 
лас тёллевпех тата ҫак ёҫсене тӑваҫҫӗ: витере сыснасен 
айне таса та типӗ улӑм сараҫҫё, сарса панӑ улӑма вӑ- 
хӑтра улӑштараҫҫӗ, тислёке тӑтӑшах тасатса тӑраҫҫё. 
Сыснасене кашни кун уҫӑлтарса ҫӳретме картишне 
кӑлараҫҫё. Ҫав вӑхӑтра витери сывлӑш та уҫӑлать.

Фермӑра картишне те яланах таса тытаҫҫӗ, тислёкпе 
ытти тасамарлӑха ҫийёнчех пухса, тислӗк усрамалли 
вырӑна кӑлараҫҫӗ. Ку анчах мар. Ӗҫченсем фермӑри 
ёҫӗн культурине пур майсемпе те ӳстерсе пыраҫҫӗ. 
Сӑмахран, халат тӑхӑнса ёҫлесси, ӗҫе тытӑниччен Л та  
ӑна вӗҫлесен атӑ-пушмака, алӑсене ҫуса тасатса дезин- 
фекцилесси йӑлана кёнӗ. Ҫак „пёчӗк“ ёҫсём те ёнтё 
сыснасене чирлесрен сыхлама кирлӗ.

Фермӑра пур ӗҫсем те артель правленийӗ ҫирӗплетсе 
панӑ кун йӗрки тӑрӑх пурнӑҫланса пыраҫҫё. Ҫав йӗр- 
кене сыснасем те хӑнӑхса ҫитнӗ. Хӗллехи вӑхӑтра 
сыснасене талӑкра виҫё хутран кая мар тӑрантараҫҫё, 
шӑвараҫҫё. Ҫурасене ӗмӗртекен амасене тӑватӑ хут  
тӑрантараҫҫё. Фермӑра ӗҫ ирхине ултӑ сехетре пуҫла- 
нать, каҫхине сакӑр сехетре вӗҫленет.

Сыснасене тӑрантарас ёҫе фермӑра лайӑх организа- 
циленӗ. Вёсене ятарласа тунӑ „столовӑйӗнче" (пӳлӗмре) 
тӑрантараҫҫӗ. Апатсене хатёрлеме фермӑра кухня пур, 
вӑл пысӑк, унта кормозапарник вырнаҫтарнӑ, хуран- 
семпе ёҫ хатӗрёсем ҫителёклё.

Рацион шутне тӗрлӗрӗн апатсем кёреҫҫӗ: клеверпа 
люцерна ути е ҫӑнӑхӗ, ҫӗрулми, силос, концентратлӑ 
апатсем (сёлӗ ҫӑнӑхӗ, турантӑ т. ыт. те), кӑшман, хёрлё  
кишёр, чёкёнтёр, вёлтрен, хӑймине уйӑрнӑ сёт, мине- 
раллӑ апатсем, сӑсӑлсем.

Апатсене выльӑха ҫитерес умён хатёрлесси — ӑна 
тутлӑрах тӑвасси, тата унӑн ирёлеслӗхне лайӑхла- 
тасси фермӑра сысна пӑхакансен кулленхи ёҫ йӑлине 
кӗнӗ ӗнтё. Вӗсем хытӑ апатсене вӗтетсе, ҫемҫетсе тата 
концентратлӑ е урӑх апатсемпе тутлӑлантарса хатӗр- 
леҫҫё. Сӑмахран, сыснасене парас умӗн клевер е лю- 
церна уттине ҫапла хатӗрлеҫҫӗ: утта машинӑпа вётетеҫ- 
ҫё, чана яраҫҫё те ун ҫине вӗри шыв сапаҫҫӗ, вунӑ 
сехет иртсен ӑна чантан кӑлзраҫҫё, утӑ питё лайӑх 
ҫемҫелет. Ҫапла майпа ҫемҫетнӗ утта сыснасене пёҫернё 
ҫёрулмипе, сӗлё ҫӑнӑхёпе е сӑсӑлпа хутӑштарса ҫите- 
реҫҫё. Ҫак апатпа пӗрле кашни сыснана 10 грамм апат 
тӑварё тага 6 грамм трикальций-фосфат ятлӑ мине- 
раллӑ япала хуш са параҫҫӗ. Ҫапла хатӗрленё апата 
сыснасем юратса ҫиеҫҫё.

Сыснасем утӑ ҫӑнӑхне те питё юратса ҫиеҫҫӗ. Утӑ 
ҫӑнӑхне пӑрҫа йышши ҫамрӑк курӑка чечеке лариччен, 
лайӑх ҫанталӑкра пухса кӗртнё утӑран хатӗрлеҫҫё.

Сыснасемшён утӑ ванчӑкё лайах апат шутланать. Утӑ- 
ран ҫавӑн пекех тата утӑ шывё хатёрлеҫҫӗ. Ӑна ҫапла 
тӑваҫҫё: малтан шывпа йёпетнё утӑ ҫине вӗретнӗ 
шыва сивӗтсе е вӗрекен шыва яраҫҫӗ. Пёр килограмм 
утта йӗпетме 5 —6 литр шыв кирлё пулать. 5 —6 сехет  
иртсен, утӑ шывӗ хатёр пулать. Ана сыснасене ӗҫтереҫҫӗ 
е кондентратлӑ апатсемпе пӑтратса ҫитереҫҫё.

Клеверпа людернӑн симёс курӑкне, викӑпа сӗлӗ 
хутӑшне тата силоса ытти апатсемпе хутӑштарса панӑ 
чухне вӗтетеҫҫӗ. Тымарҫимӗҫсене ҫӑваҫҫӗ, тураҫҫӗ. 
Ҫёрулмине лайӑх ҫуса тасатнӑ хыҫҫӑн пӗҫереҫҫӗ. Тёш - 
тырӑ пёрчисене пуринчен ытла ҫурса е авӑртса хатӗр- 
леҫҫӗ. Хӑшпёр чухне тӗштырра витаминсем ытларах 
пулма шӑтараҫҫӗ. Апата салатлас тата ҫӗпрепе йӳҫётес 
меслетсемпе те усӑ кураҫҫӗ. Турантӑсене выльӑхсене 
тӑрантарас умён вӗтетеҫҫё.

Ҫуллахи вӑхӑтра сыснасене кӗтӳре ҫӳретеҫҫё. Вӗсе- 
не кётӳре ҫӳрем е майёпен, 5 —6 кун хушшинче, хӑ- 
нӑхтараҫҫё. Ку вӑхӑтра концентратлӑ апатсен хисепне 
кашни кунах чакарса пыраҫҫӗ. Хӑшпӗр чухне сысна- 
сене, туранӑ курӑкпа тӑрантарса, кӗтӗве кӑларас умён  
симёс апат ҫиме хӑнӑхтараҫҫӗ. Малтанхи кун сыснасене 
каҫ пулас умён 1 — 1.5 сехет хуш ш и кётсе ҫӳреҫҫӗ, 
иккӗмӗш кун кётӳре 2 —2,5 сехет хушш и ҫӳретеҫҫё, 
виҫҫӗмӗш кун—4 сехет таран, тӑваттӑмӗш кун—5 сехет,, 
улттӑмӗш кун—6 —8 сехет хушши ҫӳретеҫҫё.

Кӗтӳ ҫӳретмелли вырӑнпа лайӑхрах усӑ курас тесе, 
сыснасене уйрӑм ушкӑна уйӑраҫҫё. Аҫасене амасенчен 
уйрӑм кётеҫҫё. К ӗтӳ ҫӳретмелли вырӑна уйрӑм участок- 
сем туса валеҫеҫҫӗ. Кашни ушкӑна уйрӑм участок 
ҫинче ҫӳретеҫҫё. Фермӑра ёҫлекенсем сыснасене кӗтӳ 
ҫӳретмелли вырӑна тата шӑварма ерипен илсе каяҫҫё, 
вёсене хытӑ хӑваламаҫҫӗ, ҫапмаҫҫё. Шӑрӑх вӑхӑтра 
сыснасене картасенче вырттараҫҫӗ. Кӗтӳрен таврӑнсан, 
вёсене станоксене вырнаҫтараҫҫӗ. Ҫуллахи вӑхӑтра 
сыснасене ҫӑваҫҫӗ е шыва кӗртеҫҫӗ. Ку вӑл сыснасен 
сывлӑхне лайӑхлатать тата вёсен продуктивлӑхне ӳс-  
терет.

Халлӗхе колхозра сыснасене клевер е люцерна акнӑ 
участоксем ҫинче тата улӑх-ҫарансем ҫинче кӗтӳре 
ҫӳретеҫҫӗ. Ҫитес ҫывӑх ҫулсенче ҫак ёҫе  татах та 
лайӑхрах организадилеҫҫё. К олхоз сыснасем валли 
симӗс конвейер тӑвать.

Тбрёс пӑхса усранипе фермӑри сыснасем хёлле те, 
'Ҫулла та лайӑх ӳтлё. Ама сыснасене тулли ӳтлё чухне 
чуптарса хӑвараҫҫё. Чуптарас умён сысна амисене 
уйрӑмах лайӑх тӑрантараҫҫӗ, концентратлӑ тата мине- 
раллӑ апатсем нумай пама тӑрӑшаҫҫё. Чуптарасса вара 
икӗ сысна аҫипе чуптараҫҫӗ. Сысна аҫисене-произво- 
дительсене те лайӑх пӑхаҫҫӗ. Ҫапла ӗҫленипе колхозри  
сысна пӑхакансем сысна амисем хёсёр юлассине пё- 
тернё. Кашни сысна ами ҫулталӑкра икшер хут ҫур- 
лать, пысӑк та ҫирёп ҫурасем гуса парать. „Кудряш- 
ка“, пГалка“, „Пташка“, „Болтавка", „Смычка“, „Бе- 

лянка“ тата „Сутурка" ятлӑ сысна амисем кашни ҫур- 
ламассерен 12— 14 ҫура туса параҫҫё. Нумай ҫура тӑва- 
кан сысна амисем фермӑра татах та пур.

Колхозри сысна ӗрчетес ёҫ ӑстисем пӗр ама айёнче 
14-шар ҫура е ытларах та ӳстерме вёренсе ҫитрёҫ ӗнтё.

ЧИ ОТВЕТЛӐ ТАПХӐР

Сысна ами вӑтам шутпа виҫӗ уйӑх та виҫё эрне 
тата виҫё кун пӗтё ҫӳрет. Ку вӑхӑтра унӑн хырӑмёнчи 
ҫурасемпе вёсене витсе тӑракан кипкисен йывӑрӑшё 
пӑт ҫурӑна—икё пӑта ҫитет. Паллах ӗнтё, лайӑх ата- 
ланнӑ ҫурасем илесси пӗтё амана тёрӗс тӑрантарса 
пӑхса усранинчен нумай килет. Ахальтен мар, колхоз 
чысёшён ырми-канми тӑрӑшакан ёҫченсем ҫак вӑхӑтра 
уйрӑмах лайӑх ёҫлеҫҫё. Кун пирки ферма заведующийё 
Иван Огурцов акӑ мён каласа парать:

— Пирён сысна пӑхакансем пётӗам асене тӑрантарас 
ӗҫ е  тӗплён тӑваҫҫё. Сысна амисене талӑкра виҫӗ хут  
тӗрлӗрен апатпа тӑрантараҫҫё. Ҫав апатсенче белоксем, 
минераллӑ япаласем тата витаминсем ҫителӗклё. Сӑ- 
махран, пӑрҫа йышши культурӑсен (клевер, люцерна) 
утине е курӑкне илер. Ку сыснасемшён питё паха апат 
пулса тӑрать. Зоотехника вӗрентнё тӑрӑх унта белок, 
ҫавӑн пекех хырӑмри ҫурасене аталанма питех те кирлё 
япаласем—кальци тата каротин (провитамин А) нумай. 
Тымарҫимёҫсем, силос тата пахча ҫимёҫсем лайӑх апат 
шутланаҫҫё. Ҫёрулмипе концентратсем рационта тёп 
вырӑн йышӑнаҫҫё.

Пётё вӑхӑтра сыснасем апата аван ҫиеҫҫё, лайӑх 
хатӗрленё апата вара татах та килёштереҫҫё. Ҫавӑнпа 
та пирӗн сысна пӑхакансем выльӑха парас умён апата

тӑрӑшса хатӗрлеҫҫӗ. Сӑмахран, пёҫернӗ ҫёрулмине кон- 
центратсемпе е пӑспа ҫемҫетнӗ утӑ ҫӑнахёпе хутӑш- 
тарса ҫитереҫҫӗ. П ӗтё амасен рационне обязательнӑй 
йӗркепех пурӑ, шӑмӑ ҫӑнӑхё тата апат тӑварӗ кёртеҫҫё.

Наука пире ҫапла вёрентет: амӑшён ӑшёнчи ҫурасем  
юлашки уйӑхсенче ытларах ӳсеҫҫӗ, ҫавна май пӗтё 
амана тутлӑхлӑ япаласем нумайрах кирлӗ пулаҫҫӗ. 
Ҫакна асра тытса, тӑваттӑмӗш уйӑх пӗтӗ ҫӳрекен сысна- 
сене эпир лайӑхрах тӑрантаратпӑр. Ку вӑхӑтра раци- 
онти концентратсен нормине ӳстеретпёр. Кунсӑр пуҫ- 
не, кашни амана 2 —3 литр хӑймине уйӑрнӑ сӗт хушса 
«аратпӑр. Ҫав вӑхӑтрах хытӑ тата сётеклӗ апатсен 
хисепне чакаратпӑр, силоса рационтан пачах кӑларат- 
пӑр. Ҫӑвӑрласси ик-виҫӗ кун кӑна юлсан, апата икё хут  
сахалтарах, шӗвӗ нимёр туса паратпӑр.

Сысна амисене ҫурлама хатӗрленӗ чухне тӗрӗс тӑ- 
рантарни кӑна ҫителёксӗр. Вёсене усракан витере яла- 
нах ӑшӑ, типӗ те таса пултӑр. Пётӗ амасене лайӑх 
ҫанталӑкра кашни кун кӑларса уҫӑлтарса ҫӳретес пу- 
лать. Ҫулла, сыснасем пурте кӗтӳре чухне, амасене 
инҫете илсе ҫӳретсе ывӑнтармалла мар. Вӗсене уйрӑм 
ушкӑна уйӑрса, сысна вити ҫывӑхӗнчи участок ҫинче 
кётмелле. П ӗтӗ ҫӳренӗ вӑхӑтӑн юлашки эрнисенче 
кашни амана уйрӑммӑн кӑларса ҫӳретмелле, ҫурлас умён 
нилёк кун хушш и ӑна тула кӑларма юрамасть.

Эпир пӗтё амасене вӗсем вӑхатсӑр ҫӑвӑрласран тата 
тёрлё инкек-синкекрен хытӑ сыхлатпӑр. Вёсене витерен 
кӑларнӑ тата тӑрантарнӑ чухне пёр-пёрне хӗстерсе 
амантасран хытӑ асӑрхатпӑр. Сыснасем вӑхӑтсӑр ҫӑвӑр- 
ласси татах та чылай сӑлтавсенчен пулма пултарать. 
Палӑртнӑ вӑхӑтра апат памасан, сысна час-часах малти 
урисемпе станок стени ҫине улӑхса тӑрать, ҫавна пула 
ҫура пӑрахать. Кунашкал ан пултӑр тесе, пётӗ амасене 
тӑрантармалли вӑхӑта питӗ ҫирёп асӑрхаса пыратпӑр. 
Вёсене ҫӗрнӗ, кӑвакарнӑ, шӑннӑ апатсем, ҫуса тасатман 
тымарҫимёҫсем нихҫан та памастпӑр. Пӗтӗ сыснасене 
вӑхӑтсӑр ҫӑвӑрласран сыхлас тёллевпех тата ҫак ӗҫсене 
тӑватпӑр: хёллехи вӑхӑтра вёсене уҫӑлса ҫӳреме тула 
кӑлариччен шӑваратпӑр. Шӑвармасан вёсем юр хыпма 
пултараҫҫё. Малтанхи вӑхӑтра, пётё ҫӳренӗ тапхӑрӑн 
пёрремӗшпе иккӗмёш уйӑхёсенче, пӗр станокра (пӳ- 
лӗмре) икё ама усратпӑр, унтан кашни амана уйрӑм 
станока куҫаратпӑр.

— Пётӗ амана тӗрёс тӑрантарса пӑхса усрани хы -  
рӑмри ҫурасене лайӑх аталанма май парать. Ку ёнтё— 
пысӑк ёҫ ,—тет малалла Иван Семенович,—Анчах та 
ҫурасене йышӑнса илесси тата вёсене малтанхи кун- 
сенче пӑхса усрасси пирӗн ёҫре чи ответлӑ тапхӑр 
шутланать. Ҫавӑнпа та эпир ҫамрӑк ҫурасене йышӑнса 
илме тӗплӗн хатӗрленетпёр, ку тёлёш пе кирлё ӗҫсене 
пурне те вӑхӑтра туса ирттеретпёр. П ётё амана, ҫурлас 
умӗн пӗр эрне малтан, дезинфекцилесе шуратнӑ ста- 
нока 'куҫаратпӑр. Унта ялавах сысна айне сарма таса 
улӑм пур. Ҫав вӑхӑтра амана шӑнса пӑсӑласран, витёр вӗ- 
рекей ҫил тивесрен хытӑ сыхлатпӑр, мӗншӗн тесен ама ку 
вӑхӑтра ҫилли шыҫнипе ҫӑмӑллӑнах чирлеме пултарать.

Ҫапла ӗҫленипе эпир сысна амисем хёсёр  юлассине 
пётернё. Кашни сысва ами ҫулталӑкра икшер х у тҫу р -  
лать, пысӑк та ҫирёп ҫурасем туса парать.

Ҫурлас умӗн сысна ами хӑйне хӑй урӑхла тыткалама 
пуҫлать. Вӑл пёрре выртать, тепре тӑрать, улӑма ҫӑ- 
вара ҫыртса пёр вырӑнтан тепӗр вырӑна куҫарать. Ҫӑ- 
вӑрличчен пёр талӑк малтан унӑн чёччине пӳрнепе 
пуссанах тапратнӑ сёт тухать. Колхозри сысна пӑхакан- 
сем ҫак паллӑсене лайӑх пӗлеҫҫӗ. Вёсем ҫурлама вӑхӑт 
ҫитнӗ сыснасене талӑкёпех асӑрхаса тӑраҫҫё, ҫамрӑк 
ҫурасене лайӑх йышӑнса илме тата вӗсене пурне те  
упраса хӑварма тӑрӑшаҫҫё.

Пӗррехинче пире фермӑра чи лайӑх ӗҫлекен Елена 
Гаврилова „Галка“ ятлӑ амана мёнле пулӑшу панине 
курма тиврё. Ҫак колхозница, сысна ҫурлама тытӑнас 
умӗн, шурӑ халат тӑхӑнчӗ, хӑйён аллисене таса шывпа, 
супӑньпе ҫурё, унтан алшӑллипе шӑлса типётрӗ.

Сысна ҫурлама пуҫларё. Малтанхи ҫура ҫуралсанах, 
сысна пӑхакан унӑн сӑмсине, ҫӑварне тата хӑлхисене 
таса алшӑллипе лӑймакаран шӑлса тасатрӗ, унтан ҫурак 
нётӗм кӗлеткине шӑлса типӗтрё. Кӑвапа тымарне хачӑпа, 
ҫура хырӑмё ҫумне ҫичӗ сантиметр хӑварса, касса 
татрё. Пӳрнесемпе пӑчӑртанӑ кӑвапа вӗҫне иод сӗрчё. 
Ҫурана карҫинкка ӑшне ячӗ, карҫинккана ҫиелтен чӑп- 
тапа витрӗ.

Юлашки ҫура хыҫҫӑн хыҫё тухрӗ. Ҫакӑ вӑл сысна 
ҫурласа пётернине кӑтартрё. Вӑхӑт пӗр сехет ытларах 
кӑна иртрё, „Галка" вуникӗ ҫура ҫурларӗ. Ҫурасем  
шултра та таса. Елена Гаврилова вёсене пурне те  
лайӑх йышӑнса илчӗ.

— Пёр ҫулхине фермӑра ҫакӑн пек пулчӗ,— каласа 
аарать сысна пӑхакан,—ама йӗркеллех ҫурларё, анчах 
нёр ҫуран пурнӑҫ паллисем те ҫук: сывлани те палӑр- 
масть. Мӗн тӑвас? Хӑраса ӳкрӗмёр хамӑр. Чи малтанах 
ҫуран сӑмсине тата ҫӑварне лӑймакаран тасатрӑмӑр, 
ҫурана искусственнӑй майпа сывлаттартӑмӑр, шӑлса 
типӗтрӗмӗр те амӑшӗ патне ярса ёмӗртрёмёр.

Ялан хастар колхознида кашни ёҫех  питё тӗплӗ турӗ. 
Сысна ҫурласа пӗтерсен, станока тата сысна амине 
тасатса йёркелерё. Сыснан кайри пайне, аяккисене, 
ҫиллине ӑшӑ шывпа ҫурӗ те лайӑх шӑлса типётрӗ. 
Вараланнӑ улӑма пухса илчё, сысна айне типӗ улӑм 
сарчӗ. Унтан ҫурасене ёмӗртме тытӑнчё.

Ҫурасене ӗмӗртесси пӗчёк ёҫ пек туйӑнать, анчах 
та вӑл питё ответлӑ та кӑткӑс ӗҫ иккен. Е.тена Гаври- 

/лова кашни ҫурана чӗчӗ патне хӑй илсе пычё, вӗсене 
икӗ рет вырнаҫтарса тухрё. Ку анчах мар. Вӑл сысна ҫу- 
рисене амӑшё патне ёмӗртме янӑ чухне тата ҫапла турё: 
иёчёкрех ҫурасене—малти, сётлӗрех чӗчёсем патне, 
вӑйлӑ, шултра ҫурасене—кайри чӗчёсем патне ячё. Ама 
мёнле ёмӗртнине тата ҫурасем мёнле ёмнине асӑрхаса 
тӑчё. Акӑ, пёр ш ухӑ ҫура вырӑнтан вырӑна куҫма ты- 
тӑнчё, сысна пӑхакан ӑна, ҫирӗплетсе панӑ чёчё патне 
илсе пырса, тытса тӑрса ӗмӗртрӗ.

— Малашне ҫурасене кашни сехет иртмессерен 
амӑшӗ патне ярса ӗмёртетёп,—тет Елена Гаврилова.— 
Виҫё-тӑватӑ кунтан сысна ҫурисем хӑйсен вырӑнне хӑ- 
нӑхса ҫитеҫҫӗ те кашни хӑй чёччине ӗмеҫҫё.

Фермӑра ҫурасене ҫӳралнӑ хыҫҫӑнах турттарса пӑ- 
хаҫҫӗ, вӗсен чӗрё виҫине „Книга опоросов и приплода" 
текен кӗнеке ҫине ҫыраҫҫӗ. Кунсӑр пуҫне ҫурасем 
ҫурални ҫинчен акт ҫыраҫҫё, ӑна ҫав кунах колхоз 
правленине леҫсе параҫҫӗ. Эпир фермӑра пулнӑ кун та 
ҫапла турёҫ: ферма заведующипе свинарка ,Галка“ 
сысна амин ҫурисене тӗрӗс шута илчӗҫ, вёсене вӑхӑтра 
виҫсе пӑхрӗҫ, Чылай ҫурасен чёрӗ виҫи 1000—1 100 
грамм тайрӗ.

Ҫапла йышӑнса илеҫҫё фермӑра ҫамрӑк ҫурасене. 
Ҫак ёҫе пӗтём ферма коллективӗ активлӑ хутшӑнать, 
кашни ӗҫе тёплё тӑвать, ҫурасене куҫ шӑрҫине сыхланӑ 
пек сыхлать. Ҫакна пула ҫурасем сывӑ та тёреклӗ 
ӳсеҫҫӗ. П ӗчӗкрех ҫурасем амӑшӗсенчен уйӑриччен ытти- 
сене хуса ҫитеҫҫё.

КАШНИ СЫСНА АМИНЧЕН 25-ШЕР ҪУРА

Малтанхи икӗ уйӑх хушши ҫурасем пуринчен ытл® 
амӑш сӗчёпе тӑранса пурӑнаҫҫӗ. Ҫавӑнпа та ферма ёҫ- 
ченӗсем, чёчё ӗмекен ҫурасене сывӑ та хӑвӑрт ӳстерме 
тӑрӑшнӑ хушӑрах, сысна амине те лайӑх пӑхса усрама 
тата тёрӗс тӑрантарма тӑрӑшаҫҫё.

— Эсир ҫура ӗмӗртекен амасене мӗнле пӑхса ӳсра- 
тӑр?—тесе ыйтсан, Варвара Андреева свинарка ҫапла 
каласа парагь:

— Ҫурасене малтанхи хут ӗмӗртнӗ хыҫҫӑн, сысна 
амине таса та ӑшӑ шывпа шӑваратӑп, 5 —6 сехет иртсен, 
сӑсӑлпа е сӗлё ҫӑнӑхёпе пӑтратнӑ шёвё апат паратӑп. 
Ҫавӑн пек шӗвӗ апата малтанхи кун 3 —4 хут паратӑш 
Ҫурланӑ хыҫҫӑн иккёмӗш кунтан пуҫласа, сысна амине 
паракан апат нормине майёпе ӳстерсе пырса, концен- 
тратсемпе пёрле ҫуса тасатнӑ кӑшман, клевер е люцерна 
ути, ҫулла— еш ёл курӑк хушса тӑрантаратӑп. Пиллӗк- 
мӗш кунне сысна амине тулли нормӑпа тӑрантарма 
пуҫлатӑп.

Зоотехника курсӗнче вёреннине аса илем-ха. Унта 
пире зоотехник ҫапла вёрентрӗ: выльӑхсен сёт пахалӑхё* 
пӗр пек мар, сӑмахран, ӗне сётёнче вӑтамран ҫу 3 ,5  
процент, белок 4 процент шутланать, сысна сётёнче 
ҫу 4,5 процент, белок 7 процент. Паллах, сётри белоьс 
тин ҫуралнӑ ҫурасене аталантарма питё усӑллӑ. Ҫа- 
вӑнпа та эпир ҫура ёмӗртекен амасене нумай белоклӑ 
тата сёт антаракан апатсемпе тӑрантаратпӑр. Ун пек 
апатсем сахал мар. Клевер, люцерна тата викӑпа сёл ё  
хутӑшӗн утинче белок нумай. Кишёр, кӑшман, ҫёрул- 
ми, силос—сёт антаракан апатсем. Концентратлӑ апат- 
сем: сӑсӑл, сёлё е пӑрҫа ҫӑнӑхӗ. Хӑймине уйӑрнӑ сёт— 
питех те паха апат. Ӑна эпир кашни амана талӑкра 
2 —3 литр ӗҫтеретпӗр. Минераллӑ апатсене уйрӑм ва- 
лашка ҫине хурса паратпӑр.

— Ёмӗртекен амасене апата яланах палӑртнӑ сехет- 
санче, талӑкра 4 —5 хут паратӑп,—тет сысна пӑхакан.— 
Апата шёвёрех туса пама тӑрӑшатӑп, мёншён тесен сӗт  
тума сыснана шыв нумай кирлӗ. Кашни апатлантарнӑ 
хыҫҫӑн амана шӑваратӑп. Эпё тата ҫакна каласшӑн: 
хытӑ кӑшкӑрсан е ҫапсан сысна пӑшӑрханать, тепӗр 
чухне сёт антармасть.

...Наука тёпчесе пёлнё тӑрӑх, сысна ҫурине пёр

килограмм хушӑнма амӑш сӗчӗ виҫӗ литр кирлӗ. Ҫавӑнпа 
та сысна сётлӗ пулни питех те паха. Апла пулин те^ 
сысна амин сӗт ҫителӗклӗ пулсан та, чёчё ӗмекен ҫура- 
сене ҫамрӑклах тӗрлӗ апат ҫиме вёрентни пысӑк вырӑн 
йышӑнать. Ҫакна асра тытса, колхозри свинаркӑсем 
ултӑ куна ҫигнё ҫурасем валли лутра валашка ҫине 
пурӑ, йывӑҫ кӑмрӑкӗ тата хӗрлё тӑм хурса параҫҫё. 
Паллах ёнтё, минераллӑ япаласем ҫамрӑк ҫурасене атаг 
ланма питех те кирлё. Кӑмрӑк хырӑмлӑхпа пыршӑсенчи 
ытлашши газсене тата шӗвексене сӑхса илет, апата ла- 
йӑхрах ирӗлтерме пулӑшать. Хёрлӗ тӑм организма тимёр 
парать тата анеми чирӗпе чирлесрен сыхлать.

Ҫак вӑхӑтран пуҫласах свинаркӑсем ҫурасене вӗретнӗ 
шыв, имшерккерех ҫурасене ӗне сёчё ӗҫтерме пуҫлаҫҫё. 
Шыва уйрӑм валашка ҫине ярса параҫҫӗ, талӑкра 5 — 6 
хут улӑштараҫҫӗ. Ӑшӑ сёте 10— 15 минутлӑха лартса 
параҫҫё, унтан валашкана, сӗте ӗҫсе ярайман пулсан та, 
каялла илеҫҫӗ.

Вунӑ кунхи ҫурасене тулӑ, пӑрҫа, сёлӗ ӑшаласа па- 
раҫҫё. Ӑна ҫапла хатӗрлеҫҫё: тырра тимёр листисем ҫине 
ҫӳхе сий сарса, плита ҫине лартаҫҫӗ, вара ӑна пӑтраш- 
тарса, хӑмӑр тёслӗ пуличчен ӑшалаҫҫӗ. Ӑшаланӑ тырӑ 
апат ирёлтерекен органсене вӑйлӑрах ӗҫлеме, чӑмлакан 
мускулсене вӑйлатма, шӑлсене ҫирӗплетме пулӑшать, 
сысна ҫурине варвиттирен сыхлать. Малта пыракан фер- 
мӑн опычё те ҫакна ҫирӗплетсе парать.

— Пирён сысна пӑхакансем ҫурасене кёсел те, пӑтӑ: 
та пӗҫерсе параҫҫё,—тет ферма заведующийё Иван 
Семенович.—Кӗселе питё ӑста хатёрлеҫҫё вӗсем. Аланӑ 
сёлё ҫӑнӑхне малтан ислентереҫҫё, 40 градуса яхӑк 
ӑшӑ шыва ярса лӑкаҫҫё. Пёр килограмм сӗлё ҫӑнӑхё 
ҫине 8 — 10 литр шыв яраҫҫё. Кёсел хуранта сехете  
яхӑн вӗрет. Ҫзвӑн пек кёселе виҫе эрнери ҫурасене 
кунне виҫшер хут, хӑймине уйӑрнӑ сётпе хутӑш ҫите- 
реҫҫӗ. Пӑтта шултра авӑртнӑ е ҫурнӑ тырӑран пӗҫер- 
се хатёрлеҫҫӗ. Пӗр килограмм ҫурнӑ тырра пёҫерме 
пёр литр шыв е хӑймине уйӑрнӑ сёт илеҫҫё.

Колхоз ҫулсеренех сепаратор пунктёнчен хӑймине 
уйӑрнӑ сёт, тӑпӑрч шывӗ нумай илет. Ҫавӑнпа та фер- 
мӑра ҫурасене хӑймине уйӑрнӑ сёт ытлӑн-ҫитлён ёҫте- 
реҫҫё, тӑпӑрч шывне пур сыснасене те параҫҫё. 1951 ҫулта 
колхоз сепаратор пунктёнчен хӑймине уйӑрнӑ ҫӗт 35  
пин литр, 1952 ҫулта—64 пин литр илнё.

Ҫурасем асӑннӑ апатсене ҫиме хӑнӑхса ҫитсен, сви- 
наркӑсем вёсене ҫитерекен апат ҫине клевер ути ҫул- 
ҫисем (ванчӑкӗсем) хуш са пама, витаминлӑ симӗс клевер 
утин шывне ёҫтерме пуҫлаҫҫё, уйӑх ҫитсен, ҫӗрулми 
яшки, кишӗр, кӑшйан тата силос ҫитерме тытӑнаҫҫӗ. 
Ҫуллахи вӑхӑтра тин ҫеҫ ҫулнӑ курӑка (клевер, вёлт- 
рен т. ыт. те) ҫителёклё параҫҫӗ. Ӗмёртекен амасене 
ҫурисемпе пӗрле, ытти сысна кётӗвёсенчен уйрӑм, ферма 
ҫывӑхӗнче кётсе ҫӳреҫҫӗ.

Сысна ҫурисене кашни кунах, ҫанталӑк лайӑх тӑнӑ 
чухне, уҫӑлтарса ҫӳретме кӑлараҫҫӗ. Малтан вёсене 
витерен ещ ӗкпе илсе тухаҫҫё, каярахпа амӑшӗпе пёрле 
тулта ҫӳретеҫҫӗ. Майӗпен хӑнӑхтарса пырса, виҫӗ эрнери 
ҫурасене пӗр сехет хушши тулта ҫӳретеҫҫӗ. Кунсӑр 
пуҫне, фермӑра ҫурасене кашни кунах тасатаҫҫӗ. Ҫул- 
лахи вӑхӑтра вӗсене икӗ эрнере пӗр хут ӑшӑ шывпа, 
супӑньпе ҫӑваҫҫӗ. Ҫурасене уҫӑлтарса ҫӳретни, шыва 
кӗртни вёсен организмне тёрекленме тата аталанма 
нумай пулӑшать.

Ҫурасене чир-чӗртен сыхласси—питӗ кирлӗ те пысӑк 
ӗҫ. Ферма ӗҫченӗсем ҫакӑншӑн нумай тӑрӑшаҫҫё, ҫавӑнпа 
та вӗсем ҫамрӑк ҫурасене тӗрёс-тӗкел пӑхса ӳстереҫҫӗ. 
Юлашки икӗ ҫул хушшинчефермӑра, ҫитӗннё сыснасем 
кӑна мар, пёр ҫура та чирлемен, вилмен. Ку ӗнтӗ— 
питех те паха ҫитёнӳ.

Тӑрӑшсан, кашни колхоз ферминче сысна ҫурисене 
дёр ҫухатусӑр пӑхса ӳстерме пулать. Малта пыракан фер- 
мӑн опычё ҫакна кӑтартса парать: ҫурасене чир-
чӗртен сыхлӑс тесен, фермӑра пуринчен ытла тасалӑх- 
шӑн, типтерлӗхшён кӗрешни кирлӗ. Ҫурасене уйрӑмах 
шӑнса пӑсӑласран хытӑ сыхлас пулать, унсӑрӑн вӗсен 
ӳпки шыҫма, ревматизм чирё пуҫланма пултарать, Вите- 
ре санитари тёлӗшӗнчен акӑ мӗн тумалла: ҫурасене 
апат панӑ хыҫҫӑн кашнинчех тислӗке тасатса кӑлар- 
малла, айне сарнӑ улӑма кунневиҫӗ хут улӑштармалла. 
Ҫурасем айне типӗ пӑчкӑ кӗрпи сармалла, вара витере 
нӳрлӗх пулмасть. Сыснасене апат панӑ хыҫҫӑн савӑт- 
сапана вёри шызпа ҫуса, ҫулла хӗвел ҫинче, хёлле 
уҫӑ сывлӑшра типӗтес пулать.

Ҫамрӑк ӳт-пӗве аталанма витаминсемпе минераллӑ 
япаласем ҫитмесен, сысна ҫурисем мён лекнӗ ҫавна 
ҫиеҫҫё (ая сарнӑ улӑма, пылчӑклӑ урай хӑмине кӑш- 
лаҫҫӗ, тула кӑларсан, ҫӑвар тулли тӑпра хыпса чӑмлаҫҫё,

таса мар шӗвеке ӗҫеҫҫӗ). Ун пек чухне вара ҫурасем 
рахит, витаминоз, варвитти чирӗсемпе чирлеме пул- 
тараҫҫӗ. Ҫавӑнпа та сысна ӗрчетес тӗлӗшпе малта 
пыракансем ҫурасене тӗрёс тӑрантарас ӗҫ ҫине яланах 
тимтӗн пӑхаҫҫӗ.

Фермӑра сысна амис.ен тата ёмекен ҫурасен сывлӑхне 
асӑрхасах тӑраҫҫӗ. Вӗсен вар-хырӑмё пӑсӑлни палӑрса- 
нах, апат пахалӑхне тата унӑн тасалӑхне тёрӗслеҫҫӗ. 
Ёмёртекен амасене нихҫан та кӑвакарнӑ е шӑннӑ апат- 
сем, ҫёрнё ҫӗрулмипе тымарҫимёҫсем памаҫҫё. Силоса 
ҫурланӑ хыҫҫӑн вунӑ кун иртсен тин пама тытӑнаҫҫӗ, 
ӑна шӑтӑкран е траншейӑран кӑларсанах ҫитереҫҫӗ. 
Ҫура ёмӗртекен аман ҫиллине яланах таса тытаҫҫӗ, 
тёрлӗрен чир-чёртен хытӑ сыхланаҫҫӗ. Ҫак ёҫсем пурте 
ҫурасен сывлӑхне упрама, уйрӑмах вӗсене варвитти 
чирӗнчен сыхлама пулӑшаҫҫё.

— Ҫапла ёҫлетпёр эпир,—каласа парать ферма заве- 
дующийё Иван О гурдов,—Лайӑх тӑрантарса пӑхса 
ӳстернё икё уйӑхри ҫурасен чёрё виҫи пёлтӗр вӑтам 
шутпа 12 килограмм пулнӑ, хӑшпӗр ҫурасем—13— 15 
килограмм таран тайнӑ. Икӗ уйӑха ҫитнӗ ҫу р а сен е4 —5 
кун хушшинче амӑшӗсенчен уйӑратпӑр. Пёрремӗш кунта 
вӗсене амӑшӗ патне 3 —4 хут, тепӗр кунне 2 —3 хут, 
виҫҫӗмёш кунне—пӗр хут ярса ӗмӗртетпӗр. Уйӑрнӑ ҫура- 
сене амӑшё пурӑннӑ станокрах хӑваратпӑр, амӑшне урӑх 
станока куҫаратпӑр. Ӑратлӑх валли чи лайӑх амасенчен 
пулнӑ ҫурасене кӑна, пуринчен ытла ҫуркукне ҫурал- 
нисене хӑваратпӑр. Ӑратлӑх хӑварма юрӑхсӑр аҫасене, 
6—7 эрне ҫитсен, кастаратпӑр.

Ҫавӑн пек ёҫленипе ферма ёҫченӗсем хӑйсен колхозӗ 
валли сывӑ та пысӑк продуктивлӑ сыснасем ҫитёнтереҫҫӗ. 
1951 ҫулта вёсем кашни амаран — 13-шер ҫура, 1952 ҫул- 
та—18-шар ҫура, 1953 ҫулхи тӑхӑр уйӑх хушшинче— 
18-шар ҫура илсе ӳстернӗ, пурё 1121 ҫура ҫитӗнтернӗ. 
Фермӑри сыснасен йышӗ ӳссех пырать. Фермӑра ҫитӗн- 
тернё ҫурасен пӗр пайне колхозниксене сутнӑ. Халӗ 
кашни колхозник хӑйён хуҫалӑхӗнче сысна усрать.

Колхозри ферма работникӗсем тунӑ ӳсӗмсемпе ҫыр- 
лахмаҫҫё. Вӗсем кашни сысна аминчен вӑтам шутпа 
25-шер ҫура илсе ӳстерессиш ён кӗреш еҫҫӗ.



Икӗ ҫул каярах колхозра ҫапла пулнӑ: сысна ҫури- 
сене амӑшёсенчен уйӑричченех сутма тӑрӑшнӑ, сутлӑх 
ашпа сало сахал тунӑ. Виҫӗ тӑватӑ эрнери сысна ҫури- 
сене пысӑк хакпа сутсан та, колхоз сахал тупӑш илнё, 
ферма ӗҫне вара кашни сысна аминчен миҫе ҫура илни 
тӑрӑх ҫеҫ хакланӑ. Халӗ ҫав ҫитменлӗхе татӑклӑнах 
пётернё. Юлашки ҫулсенче артель 853 пуҫ сысна 
самӑртнӑ.

Колхоз сыснасене хупса самӑртас ёҫе анлӑн туса 
пыма 1951 ҫулта тытӑннӑ. Ун чухне акмалли ҫӗрӗн  
кашни 100 гектарӗ пуҫне 8 сысна самӑртнӑ, 6 центнер 
сысна ашё илнё. 1952 ҫулта колхоз ферминче ёҫлекен- 
сем ҫёнӗ ҫитёнӳ тӑвассишӗн ҫине тӑрсах кӗрешнё. Вӗсем 
пурё 338 сысна самӑртнӑ, акмалли ҫӗрён кашни 100 гек- 
тарӗ пуҫне 12 центнер сысна ашё илнё. Сыснасене хупса 
самӑртмалли задание пилёк хут ирттерсе тултарнӑ.

Сысна фермин таварлӑ тухӑҫӗ 1953 ҫулта тата нумай 
ӳсрё. Тӑхӑр уйӑх хушш инче371 сысна самӑртнӑ, вёсен  
чӗрё виҫи пурё 29 тонна ытла пулнӑ. Урӑхла каласан, 
акмалли ҫӗрён кашни 100 гектарё пуҫне 22 сысна ҫитён- 
тернё, 17 центнер сысна ашӗ илнё. Сыснасене хупса 
самӑртмалли ҫулталӑкри плана ҫур ҫултах ӑнӑҫлӑн пур- 
нӑҫланӑ. 1953 ҫулхи октябрён 1-мёшӗ тӗлне тепёр 272 
ҫамрӑк сыснана самӑртма тӑратнӑ.

Ҫапла ёнтӗ, колхоз ферминчи сыснасен аш-какай 
тухӑҫлӑхӗ икӗ ҫул та тӑхӑр уйӑх хушшинче виҫё хута 
яхӑн ӳснё.

— Сыснасен аш-какай тухӑҫлӑхӗ ӳссе пыни вӑл 
обществӑлла хуҫалӑха аталантарма колхозра вёҫёмсёр  
пысӑк резервсем пуррине, вёсене тупса ёҫре усӑ курас 
тӗлёшпе эпир малашне тата пысӑк ӑсталӑхпа ёҫлемел- 
лине кӑтартса парать,—тет ферма заведующийё Иван 
Огурцов.

Колхозра сыснасене самӑртас ӗҫе мӗнле йёркеленё- 
ха? Самӑртма чи малтан хӗлле тата ҫуркунне ир ҫӑвӑр- 
ланӑ сысна ҫурисене хӑвараҫҫӗ. Мӗншӗн тесен, ҫуркунне 
ҫӑвӑрланӑ ҫурасем ҫулла кётӳре ешёл апатпа лайӑх 
усӑ кураҫҫӗ, хӑвӑрт та аван аталанаҫҫё, ҫакна пула 
вёсене самӑртма концентратлӑ хаклӑ апатсем расходласси 
тата самӑртмалли вӑхӑт чакать, вёсенчен илекен про- 
дукци хакё чылай йӳнелет.

853 СЫСНА САМӐРТНӐ

Анчах сыснасене самӑртас ёҫе ҫулталӑк тӑршшӗпех 
туса пыни хуҫалӑхшӑн ытларах усӑллӑ. Ҫапла туни сыс- 
на пӑхакансен ӗҫне пёр пек йёркелехме, государствӑна 
пама тата пасарта сутма ҫулталӑкёпех аш-какай хатӗр- 
леме май парать. Колхоз кассине те укҫа-тенкё яланах 
кёрсе тӑрать. Ҫавӑнпа та колхозра ҫуркунне ҫуралнӑ 
ҫурасене кӑна мар, ытти вӑхӑтра ҫуралнисене те нумӑй 
самӑртаҫҫё.

Самӑртма ялан тенё пекех 3 —4 уйӑха ҫитнӗ, лайӑх 
аталаннӑ, ҫирёп сывлӑхлӑ ҫамрӑк сыснасене уйӑрса 
илеҫҫӗ. Ку вӑхӑтра вӗсем тёрлё апатсем ҫиме хӑнӑхаҫҫӗ. 
Самӑртма хӑварнӑ ҫамрӑк выльӑхсене виҫсе пӑхаҫҫӗ; 
миҫе уйӑхрине, йывӑрӑшне тата мӑнтӑрлӑхне кура вё- 
сене тёрлӗ ушкӑна уйӑраҫҫӗ, 6—8 сыснаран пӗр ушкӑн 
тӑваҫҫё. Ҫамрӑк ама сыснасене ҫамрӑк аҫа сыснасенчен 
уйӑраҫҫё. Канӑҫсӑр тата ҫапӑҫма юратакан ҫурасенчен 
уйрӑм ушкӑн тӑваҫҫё.

— Пирён опыт ҫакна кӑтартса парать: сыснасене 
тёрӗс тӑрантармалла, унсӑрӑн вёсенчен пысӑк тупӑш 
илме хён ,—тет бригадир Денис Захарович.—Ҫавӑнпа та 
эпир сыснасене зоотехника вӗрентнӗ пек, рацион тӑрӑх 
тӑрантарса усратпӑр. Рационсене зоотехникпа пёрле 
тӑватпӑр, рацион тунӑ чухне апатра организма кирлӗ 
белоклӑ, минераллӑ япаласем тата витаминсем мён чухлӗ  
пулмаллине шута илетпӗр.

Вологда облаҫӗнчи М еждуреченски районӗнчи „Бу- 
денновец“ колхозри сысна фермин заведующийӗ Социа- 
лизмла Ӗҫ Геройё А, Е. Люскова ҫапла калать: самӑртма 
хатёрленё вӑхӑтра ҫамрӑк сыснасен организмне тата 
вёсен апат ирёлтерекен органёсене аталантарма тӑрӑш- 
малла. Ҫамрӑклах мӑнтӑрлатсан, сыснасем апат вачар 
ҫиеҫҫӗ, вёсем начар ӳсеҫҫё.

Сысна ӗрчетес ӗҫре чапа тухнӑ мастерӑн паха опы- 
чӗпе Денис Захарович анлӑн усӑ курать. Вӑл самӑрт- 
малли вӑхӑтӑн малтанхи тапхӑрёнче ҫамрӑк сыснасене 
питё лайӑх ӳстерекен, белок нумай тытакан апатсемпе 
тӑрантарать, минераллӑ апатсем парать. Рациона ҫак 
апатсене кёртнӗ: ҫур килограмм сӗлӗ ҫӑнӑхё, ҫавӑн 
чухлех турантӑ, виҫё килограмм пӗҫернӗ ҫёрулми, пӗр 
килограмм силос, пӗр литр хӑймине уйӑрса илнё сӗт, 
•ҫуркилограмм клевер ути, вунӑ грамм пурӑ, ҫичё грамм 
апат тӑварӗ, вунӑ грамм шӑмӑ ҫӑнӑхӗ. Ҫуллахи вӑхӑтра 
рацион тутлӑхӗн тӑватӑ пайӗнчен пёр пайне симёс апаг

йышӑнать. Курӑк вӑл—чи йӳвӗ апат. Унта, ҫӗрулмипе 
танлаштарсан, белокпа минераллӑ япаласем чылай. Кун- 
сӑр пуҫне, унта витаминсем те нумай, вӗсем ҫамрӑк 
сыснана хӑвӑрт ӳсм е пулӑшаҫҫё.

Ҫамрӑк сыснасене ӳстерсе аталантарас тапхӑр вёсем 
6 —7 уйӑха ҫитиччен пырать. Иккӗмӗш тапхӑрта сысна- 
сене лайӑх какай паракан тата ҫу хушакан апатсемпе 
тӑрантараҫҫӗ. Самӑртнӑ чухне ҫӗрулмипе, тымарҫимёҫпе, 
силоспа, витаминлӑ утӑ ҫӑнӑхӗпе, клевер курӑкӗпе, 
вӗлтренпе те усӑ кураҫҫё. Кондентратсемпе минераллӑ 
апатсем ҫителӗклӗ таран параҫҫё.

Ҫакна палӑртмалла: фермӑра сыснасене самӑртнӑ 
чухне пуринчен ытларах ҫӗрулмипе анлӑн усӑ кураҫҫё. 
Паллах, ҫёрулми выльӑх-чӗрлёхе, уйрӑмах сыснасене, 
ҫитӗнтермелли питё паха апат пулса тӑрать. Д. Н. Пря- 
нишников академик кӑтартса панӑ тӑрӑх, сыснасене 10 
пӑт ҫёрулми ҫитернӗ хыҫҫӑн пӗр пӑт какай хушӑнать. 
Гектартан 15 тонна ҫӗрулми туса илсен, радион тӑрӑх 
ҫӗрулмипе пёрле кӑштах тырӑ хуш са ҫитерсен, ҫавӑк 
чухлӗ ҫӗрулмипе 90 пӑта яхӑн сысна какайӗ илме пулать.

Фермӑра самӑртма хупнӑ сыснасене талӑкра ҫакӑн 
чухлё ҫёрулми параҫҫӗ:

Миҫе уйӑхри Сыснан чӗрӗ виҫи Ҫӗрулми хисепӗ
сысва (килогрампа) (килогрампа)

5—6 70—80 6
7— 8 90— 110 7
8— 9 120— 130 8
9—10 140—150 10

10— 12 160— 170 12

— Пирён ёҫре выльӑх апачӗпе лайӑх усӑ курма 
нёлни кирлё,—тет бригадир.—Ку тӗлӗшпе эпир пуян 
опыт пухрӑмӑр. Выльӑх апачӗпе тӗрёс усӑ куратпӑр, 
самӑртнӑ чухне кашни сыснана апат ытларах ҫитерме 
тӑрӑшатпӑр. Фермӑри ӗҫсене тумалли кун йӗркине эпир 
пӗр пӑсмаеӑр пурнӑҫа кёртсе пыратпӑр. Сыснасем те 
ҫав йёркене хӑнӑхса ҫитнё: лӑпкӑрах тӑраҫҫӗ, апата ла- 
йӑх ҫиеҫҫӗ, вӑхӑтра кангҫҫӗ. Сӑмах пуҫланӑ май, сыс- 
насене тӑрантарас йёркене илер. Апата яланах палӑртнӑ 
вӑхӑтра тата пёчёккён паратпӑр. Ҫапла туни ытларах 
усӑ кӳрет. Ун пек чухне сысна апата пёр хӑвармасӑр, 
лайӑх ҫиет. Тата ҫакӑн пек пулать: выльӑха пёр-пёр

апат килёшмест, анчах ҫав апата лайӑх хатёрлесе пар- 
сан, вӑл ӑна пётӗмпех ҫисе ярать. Ҫавӑнпа та эпир сыс- 
насене парас умён апата лайӑх хатӗрлетпёр. Пёр пек 
апат выльӑха та йӑлӑхтарать. Ҫакна шута илсе, раци- 
онсене вунӑ кунта пёрре улӑштарса тӑратпӑр. Сыснасене 
урӑх апат ҫиме ерипен, темиҫе кун хушшинче хӑнӑх- 
таратпӑр. Вёсене шыз вӑхӑтра ӗҫтеретпӗр.

— Самӑртмалли вӑхӑтӑн юлашки кунӗсенче, —каласа 
парать малалла Д енис Захарович, — выльӑхсем апата 
начартарах ҫиме пуҫлаҫҫӗ, вара вӗсене хытӑ апатсемпе 
ҫёрулми тата тымарҫимӗҫсем сахалтарах, концентратсем 
ытларах паратпӑр. Кунне 3 —4 хут вырӑнне 5 —6 хут  
тӑрантаратпӑр. Ҫактапхӑрта сыснасем апата лайӑх ҫиччёр 
тесе, апат ҫине кӑштах тӑвар хуш са паратпӑр.

Тӑварлӑ сӗлле фермӑра ҫаала хатӗрлеҫҫӗ: витрене е 
каткана 5 —6 сантиметр хулӑнӑш сёлё яраҫҫӗ, унта 
кашни 7 килограмм сёлё пуҫне 1 килограмм тӑвар ярса 
лайӑх пӑтраштараҫҫё. Тёштырӑсен тата тӑварӑн пёрре- 
мёш сийё ҫине тёштырӑсен иккёмёш сийне хураҫҫё те 
каллех, малтанхи пекех, ун ҫине тӑвар сапаҫҫё. Витрене 
е каткана ҫапла майпа тӑвар сапнӑ тёштырӑсем тултар- 
сассӑн, тырӑ ҫине ҫиеле ҫитичченех ӑшӑ шыв яраҫҫӗ. 
Тепёр 10 — 12 сехетрен тырӑ шӗвет, тӑварлӑ шывпа 
исленет. Ҫакӑн пек тӑварлӑ сёлле кашни сыснана кунне 
200—300 грамм параҫҫӗ. Ӑна панӑ чухне сыснасене вӑ- 
хӑтра шӑварассине асӑрхасах тӑраҫҫӗ.

Пуҫаруллӑ тата пултаруллӑ бригадир выльӑх апачё- 
сене сыснасене ҫитерес умён хатӗрлес ёҫе те аван йёр- 
келенё. Ун ҫинчен эпир маларах тӗплён каласа панӑччӗ.

Д . 3 . Смирнов сыснасене кётӳре ҫӳретсе самӑртас 
ёҫе питех те мала хурать.

Самӑртакан сыснасене кунта клевер е викӑпа сӗлӗ 
хутӑшӗ акнӑ участоксем ҫинче кунне 6 —7 сехетрен кая 
мар ҫӳретеҫҫӗ. Кётӳ ҫӳретмелли вырӑнти симӗс апат 
самӑртакан сыснасем валли ҫителёклё мар пулсан, вёсе- 
неклевер ҫулса ҫитереҫҫё, концентратсем хушса параҫҫё.

Самӑртма хупнӑ сыснасене усракан витере яланах 
таса, типтерлӗ пулмалла. Выльӑхсем айне сарса панӑ 
улӑма вӑхӑтра улӑштараҫҫё. Витери тислёке кунне виҫӗ 
хут тасатса кӑлараҫҫё. Сыснасене кашни кун 1,5—2 
сехет хушши картишёнче уҫӑлтарса ҫӳретеҫҫё. Самӑрт- 
малли тапхӑрӑн юлашки кунёсенче вёсене уҫӑлтарса 
ҫӳретес вӑхӑта 5 — 10 минута ҫити чакараҫҫё.

3 . Сысна ӗрчетекен ферма. 33



Ҫапла ёҫленипе Денис Захаровичпа унӑн юлташӗсем 
пысӑк ҫитёнӳсем тӑваҫҫё, ҫулсеренех колхоза ҫёршер 
пуҫ сысна самӑртса параҫҫӗ. Колхоз государствӑна лайӑх 
самӑртнӑ сыснасем кӑна парать. 1951 ҫулта хатёрлев  
пунктне 44 пуҫ сысна леҫнӗ, вёсен кашнин чӗрё виҫи 
вӑтам шутпа 87 килограмм пулнӑ. 1952 ҫулта артель 
государствӑна татах та шултра, самӑр сыснасем панӑ, 
кашни сысна 90 килограмран кая мар тайнӑ. Аш-какай 
памалли плана ытларах сыснасен шучӗпе тултарни ытти 
фермӑсенчи выльӑх-чёрлёх йышне хӑвӑртрах ӳстерсе 
иыма май парать. Паллах ёнтӗ, лайӑх самӑртнӑ сысна 
нӗр ёне е вунӑ сурӑх йывӑрӑш туртать. Юлашки виҫ& 
ҫул хушшинче колхозра мӑйракаллӑ шултра выльӑхсен 
хисепё икё хут ытла ӳснӗ.

ФЕРМА ПЫСӐК ТУПӐШ ПАРАТЬ

— Пирӗн обществӑлла хуҫалӑхра хальхи вӑхӑтра 
сысна ферми чи пысӑк тупӑшлӑ отрасль пулса тӑчё,— 
тет колхоз бухгалтерё Захар Макарович. Вӑл хӑйӗн 
сӑмахёсене нумай дифрӑсемпе ҫирӗплетсе пачё.

Сысна ӗрчетекен ферма колхоза ҫултан-ҫул ытларах 
тд ытларах тупӑш парать:

(Тупӑш  илнӗ тенкӗпе)
кашни кашни 

Ҫ у л с е м Мӗн пурӗ сысна 100 г ек -
ами пуҫ- тар ҫӗр  

не пуҫне

195 1 ........................................................88.347 1.600 5.200
1952 ........................................................  260.396 4 .270  15 320
1953 октябрӗн 1-мӗш ӗ тӗлне . .3 2 0 .5 0 6  5.169 19.853

Ҫак таблицӑран ӗнтӗ фермӑран ияекен тупӑш икӗ 
ҫул хушшинче виҫӗ хут ытла ӳснине, колхозниксем 
кашни гектар ҫӗрпе тӗрӗс усӑ курассишӗн тимлӗн тӑ- 
рӑшнине курма пулать.

Обществӑлла выльӑх-чёрлӗхрен илекен укҫа-тенкӗпе 
колхоз ҫёнё витесем туса лартать, тӗрлӗрен ялхуҫалӑх 
машинисемпе минераллӑ удобренисем туянать, фермӑ- 
секчи йывӑр ӗҫсене механизацилет. 1952 ҫулта кол- 
хозри строительсем лаша вити—тӑваттӑ, сысна вити— 
иккӗ, пӑру, сурӑх, кайӑк-кӗшёк витисем, кормокухня— 
тӑваттӑ, омшаник, ферма работникёсем валли пурӑн- 
малли виҫё пӳрт тунӑ. Артель строительство валли, ӗҫ  
вӑйне шутламасӑр, 129 пин тенкӗ укҫа уйӑрса хунӑ.

Выльӑх-чӗрлёх валли ҫёнӗ витесем тата ытти ҫур т- 
йёрсем тӑвас ӗҫ колхозра пёр кун хуш ш и те чарӑнса 
тӑмасть. Ку ёҫе  пурё 58 колхозник хутшӑнать. 1953 
ҫулта строительствӑна 143 пин тенкё укҫа хывнӑ, плат- 
никсем лашасемпе ӗнесем, сурӑхсемпе сыснасем валли 
тӑватӑ ҫёнё вите, икё кормокухня, пилӗк автомашина 
вырнаҫмалӑх гараж тата ферма работникёсем валли виҫё 
ҫурт туса лартнӑ.

Обществӑлла хуҫалӑх аталаннӑ, унӑн отраслёсен 
таварлӑ тухӑҫё ӳснё май колхозниксен материальнӑй 
пурнӑҫёпе культури те лайӑхланать. 1952 ҫулта кашни 
ӗҫкунё пуҫне 2 килограмм та 250 грамм тырӑ, 3 кило- 
грамм ' выльӑх апачӗ тата 80 пус укҫа валеҫнӗ. 1953 
ҫулта артель членӗсем кашни ёҫкунӗ пуҫне 3,5 кнло- 
грамм тырӑ, 2-ш ер килограмм ҫӗрулми илнӗ. Кунсӑр 
пуҫне кашни ӗҫкунӗ пуҫне икшер тенкӗ укҫа валеҫсе 
панӑ. Тырпул тухӑҫне, обществӑлла выльӑх-чёрлёх 
йышне тата тухӑҫлӑхне ӳстермелли плансене ирттерсе 
тултарнӑшӑн нумай колхозниксем, ӗҫкунё ҫумне хушса  
тӳлемелли йёрке тӑрӑх, тырӑ тата выльӑх-чӗрлёх про- 
дукчёсем чылай илеҫҫӗ.

СССР Министрёсен Совечё йышӑннӑ постановлени 
фермӑсенче ёҫлекен колхозниксене ӗҫшён вёсем мӗн 
чухлӗ сӗт суса илнине, мӗн чухлё ҫӑм касса илнине, миҫе 
ҫамрӑквыльӑх хутшӑнтараине тата вӗсене пӑхса ӳстер- 
нине, ёҫ выльӑхёсемпе аш-какай валли усракан выльӑх- 
чёрлӗхён чёрё виҫи мёнле ӳссе пынине тата вёсен самӑр- 
лӑхне кура тӳлеме сёнет. Выльӑх-чӗрлӗх ӗрчетес ёҫе 
хӑвӑрттӑн аталантарса пырассишӗн тӑрӑшакан колхозра 
нумай ҫул хуш ш и ҫапла тӑваҫҫӗ те ӗнтё. Ферма ра- 
ботникёсене, правительство постановленийӗпе килӗш- 
терсе, колхозниксен пӗрлехи пухӑвӗ йышӑннӑ хаксем  
тӑрӑх ёҫкунёсем ҫырса параҫҫё.

Сысна пӑхакансене кунта ӗҫкунӗсене ҫапла шутласа 
параҫҫё: амӑшёнчен уйӑриччен сывӑ пӑхса ӳстернӗ, 
12 килограмран кая мар туртакан кашни ҫурашӑн— 
4 ёҫкунё, 12 килограмран сахалтарах туртакан кашни 
ҫурашӑн—3 ёҫкунӗ, самӑртма хупнӑ сыснасен тата амӑ- 
шёнчен уйӑрнӑ сысна ҫурисен чёрӗ виҫи ӳснёшӗн кашни 
10 килограмм пуҫне пӗр ёҫкунӗ; кашни самӑр сысна 
аҫишён тата ӑна лайӑх пӑхса усранӑшӑн уйӑхне 3 ёҫ- 
кунё ҫырса параҫҫӗ.

Колхозра ҫакӑн пек ҫирӗп йӗрке тунӑ: выльӑх-чӗр-

лӗхе кашни уйӑх вӗҫӗнче коммисси пӑхса тухать, вӑл 
выльӑхсен сывлӑхёпе самӑрлӑхне тата кашни колхоз- 
никӑн ёҫ результатне палӑртать, тёрӗслени ҫинчен акт 
ҫырать. Ҫав акт ҫине комисси членӗсем—колхоз пред- 
седателё, ревизи комиссийӗн председателё, ферма заве- 
дующийӗ, колхозри ветеринари работникё тата зоотех- 
ник алӑ пусаҫҫӗ. Ҫак акт конюхсемпе ферма работни- 
кӗсене ӗҫкунӗсем ҫырса памалли тӗп документ пулса 
тӑрать.

Сысна ферминче ӗҫлекенсем пурте, ытти ферма 
ҫыннисем пекех, выльӑх-чӗрлӗх ӗрчетес ӗҫе вӑйлатас- 
сишӗн ырми-канми тӑрӑшаҫҫӗ, пысӑк тупӑш илеҫҫё. 
Е. Гаврилова сысна пӑхакан 1953 ҫулта 535 ёҫкунӗ тунӑ, 
ёҫкунёсем тӑрӑх вӑл 117 пӑттырӑ, 67 пӑт ҫёрулми, 1070 
тенкё укҫа, выльӑх апачё чылай илнё.

Колхоз фермисенче ӗҫшён тӳлессине сдельщина 
тӑрӑх организацилени обществӑлла интереса харпӑр хӑй 
интересӗпе тёрёс ҫыхӑнтарма май пачӗ, ферма работ- 
никӗсене тухӑҫлӑрах ӗҫлеме мобилизацилерӗ. Акӑ пӗр- 
икӗ тёслёх. Сысна ёрчетекен фермӑра 1951 ҫулта пёр 
центнер сысна ашё туса илме 46 ӗҫкунӗ тӑкакланӑ 
пулсан, 1952 ҫулта вара 27 ӗҫкунё ҫеҫ расходланӑ. Акӑ 
тата колхозӑн сысна ёрчетес ёҫре расходланӑ кашни 
ӗҫкунё пуҫне фермӑран илекен тупӑш мёнле ӳснине 
илер. Икӗ ҫул хушшинче ҫав тупӑш 15 тенкёрен 45 
тенке ҫити, урӑхла каласан, виҫё хут ӳснё. Ҫак цифрӑ- 
сенчен ӗнтӗ колхозниксем пысӑк тухӑҫлӑхпа ӗҫленине, 
вӗсен ёҫри хастарлӑхӗ ӳссе пынине куратпӑр.

Совет Союзёнчи Коммунистсен партийён Централь- 
нӑй Комитечёпе Совет правительстви 1953 ҫулта йы- 
шӑннӑ постановленисем тӑрӑх, ҫёршывра выльӑх-чёрлёх 
продукчӗсем хатёрлемелли тата сутӑн илмелли хаксене 
чылай ӳстернё, колхозниксен, рабочисен тата служа- 
щисен хуҫалӑхӗсем государствӑна обязательнӑй йёр- 
кепе выльӑх-чӗрлӗх продукчёсем памалли нормӑсене 
чакарнӑ. Кунпа пӗрлех колхозсеке выльӑх тата выльӑх- 
чӗрлёх продукчӗсем сутнипе пухӑнакан укҫа-тенкёрен 
колхозниксене аванс шучӗпе 25 процента яхӑн валеҫсе 
пама сённӗ. Выльӑхсен йышёпе тухӑҫлӑхне ӳстернё- 
шён хушса тӳлемелли йӗркене те ҫирёппӗн пурнӑҫласа 
пыма хушнӑ.

Партипе правительство колхозсемпе совхозсенче 
йышлӑ та пысӑк тухӑҫлӑ выльӑх-чёрлёх ёрчетме, ҫавӑн

пекех колхозниксен, рабочисемпе служащисен килӗсенче 
ёнесемпе ытти выльӑхсем усрама лайӑх условисем  
туса пачёҫ. Ку, паллах, колхозсен тупӑшне нумайлатма 
тата фермӑсенчи работниксен ӗҫлес интересне ӳстерме 
пулӑшать.

— Выльӑх-чӗрлёх ёрчетес ёҫе татах та вӑйлатса 
пырассишён, пирён пурнӑҫа тата та лайӑхлатассишён 
партипе правительство кулленех тимлён тӑрӑшаҫҫӗ. 
Пирёншӗн ҫакӑн пек тӑрӑшнӑшӑн Тӑван ҫёршыва сёт- 
ҫу, аш-какай тата ытти выльӑх-чёрлӗх продукчёсем 
ытларах хатӗрлесе парассишён савӑнса ёҫлес килет,— 
теҫҫё колхоз фермисенче ӗҫлекен колхозниксемпе 
колхозницӑсем.

ЫРӐ ТЙЛЛЕВ

Колхоз фермисенче социализмла ӑмӑртӑва тивӗҫлипе 
пуҫарса пыраҫҫё. 1953 ҫулта республикӑри выльӑх-чёр- 
лёх ёрчетекенсем хушшинче пыракан социализмла 
ӑмӑртӑва колхоз фермисенче ӗҫлекен колхозниксемпе 
колхозницӑсем пурте хутшӑннӑ, пысӑк обязательствӑ- 
сем илнё. Сысна ферминче ёҫлекенсем кашни сысна 
аминчен 20 ҫураран кая мар илсе ӳстерме, сыснасене 
самӑртас ӗҫе анлӑрах туса пыма, фермӑн ҫулталӑкри укҫа 
тенкё тупӑшне 300 пин тенкӗрен ирттерме сӑмах панӑ. 
Хӑйсем ҫине илнё обязательствӑна вӗсем чыслӑн пур- 
нӑҫлаҫҫӗ. Пёр-пӗринпе ӑмӑртса ёҫленисёр пуҫне, кол- 
хозри ферма работникӗсем районти „Красное Сормово“, 
Энгельс ячӗпе тӑракан, иСвобода“ тата „Сталинец" 
ялхуҫалӑх артелӗсенчи выльӑх-чӗрлёх ӗрчетекенсемпе 
ӑмӑртса ёҫлеҫҫӗ, ӑмӑртура малта пыраҫҫӗ.

Сталин ячёпе тӑракан колхозӑн ферми чӑннипех ра- 
йонта сысна ӗрчетекен чи лайӑх ферма шутланать. Ферма 
ҫулсеренех районти ялхуҫалӑх выставкине хутшӑнать, 
унта нумай ҫураллӑ сысна амисене тата 12—15-шер пӑт 
таякан сыснасене илсе тухса кӑтартать. Районти орга- 
низацисем ферма работникӗсен ҫитӗнӗвёсене пысӑка 
хурса хаклаҫҫӗ, вӗсене кашни выставкӑрах преми па- 
раҫҫё. 1952 ҫулта ферма заведующийё И. Огурцовпа 
Д. Смирнов бригадира кашнине пустав панӑ, Е. Гаври- 
ловӑпа В. Андреева сысна пӑхакансене кӗпелёх материал 
парса премиленё.

Колхозӑн нумай енлӗ хуҫалӑхёпе паллашма, выльӑх-

чӗрлёх фермисене курма кунта час-часах хамӑр район- 
ти тата Ишлей, Сёнтӗр тата ытти . районсенчи колхоз- 
сенчен хӑнасем килеҫҫӗ. Хӑнасем колхозӑн пысӑк тухӑҫ 
паракан ӑратлӑ выльӑхёсене курсан тёлёнеҫҫё. Колхозри 
уй-хир ёҫченӗсем, выльӑх-чёрлӗх ӗрчетекен мастерсем 
хӑйсен ёҫ опычё ҫинчен экскурсантсене тёплӗн каласа 
параҫҫӗ. Колхоз районта малта пыракан артельсенчен 
пёри. Экскурсантсем ахальтен мар ҫапла калаҫҫё: 
„Сталин ячёпе тӑракан колхозра пулса пуян опыт ту- 
янтӑмӑр”, теҫҫӗ.

Колхоз фермисен паянхи пурнӑҫё ырӑ та илемлӗ. 
Ҫёнӗ витесем тунӑ, пур ҫуртсенче те электричество ҫути 
йӑлтӑртатать, ёҫре машинӑсен сасси янӑрать. Фермӑсен 
малашлӑхӗ тата та чаплӑ. Халё ёнтӗ колхозниксем, пёр 
иккёленмесёрех, электричество вӑйёпе ёнесем сӑвасси, 
сурӑх ҫӑмё касасси, выльӑх апачӗ хатӗрлесси, выльӑх- 
сене наука вёрентнё пек усрасси ҫинчен калаҫаҫҫӗ.

Коммунистсен партийён Центральнӑй Комитечӗн сен- 
тябрьти Пленумё йышӑннӑ историлле решенийӗ ялху- 
ҫалӑх ёҫченёсене хамӑрӑн Тӑван ҫёршыва чечекленте- 
рессишӗн тата колхоз стройне тӗреклетессишён татах 
та хастарлӑрах ӗҫлеме хавхалантарчӗ. Сталин ячӗпетӑра- 
кан колхозри сысна ёрчетес ёҫ ӑстисем, ытти пин-пин 
выльӑх пӑхакансем пекех, паян ӗнерхинчен тухӑҫлӑрах 
ёҫлеҫҫӗ, ыран татах та лайӑхрах ӗҫлеме пулаҫҫӗ. Вёсем 
ҫёнё ёмӗтсемпе пурӑнаҫҫӗ.

— Эпир кашни сысна аминчен 25 ҫура илсе ӳсте- 
рессишӗн, „Республикӑри чи лайӑх свиновод" ятне илес- 
сишён кӗреш етпӗр,—теҫҫӗ сысна пӑхакансем.

— Тепӗр ик-виҫӗ ҫултан эпир сухалакан ҫёрсен 
кашни 100 гектарё пуҫне 30 центнертан ытла сысна 
ашё туса илетпӗр,—тесе сӑмах параҫҫё сыснасене самӑр- 
тас тӗлӗшпе ӗҫлекенсем.

— Эпир Мускавра уҫӑлакан Пӗтӗм Союзри ялхуҫа- 
лӑх выставкин участникё пуласшӑн,—тет сысна фермин 
заведующийё Иван Семенович О гурцов.—Ҫавӑнпа та 
малашне татах та лайӑхрах ёҫлес килет. Пирён ёмӗт— 
Вологда облаҫӗнчи вБуденновец“ колхозри Социали- 
змла Ӗҫ Геройё, Сталинла преми лауреачё А. Е. Люскова 
тата ытти паллӑ сысна пӑхакансем пек ёҫлесси, ҫёнӗ 
те пысӑк ҫитӗнӳсем тӑвасси.

Ырӑ тёллев. Колхозри сысна ӗрчетес ёҫ мастерӗсем 
хӑйсен сӑмахне яланах ёҫпе ҫирӗплетеҫҫё. Нимӗн иккё-

ленмелли те ҫук, малашне те ҫавӑн пек пулать. Мён- 
шён тесен колхозра обществӑлла выльӑх-чёрлёх ёрче- 
тес ёҫе вӑйлатассишён кашни колхозник тӑрӑшать.

КОЛХОЗӐН ПЕРСПЕКТИВЛӐ ПЛАНӖ

КПСС Центральнӑй Комитечён сентябрьти Пленумӗ 
„СССР ялхуҫалӑхне малалла аталантармалли мерӑсем 
ҫинчен“ йышӑннӑ постановление сӳтсе явнӑ хыҫҫӑн, 
Сталин ячёпе тӑракан колхоз членёсем хӑйсем ҫине 
конкретлӑ обязательствӑсем илчёҫ. Колхоз производст- 
вин пур отраслӗсене вӑйлӑн аталантарма пысӑк резерв- 
семпе ҫӑлкуҫсем пуррине шута илсе, артель правлени- 
йӗпе парторганизаци, активпа пёрле, колхозӑн общест- 
вӑлла хуҫалӑхне 1954— 1955 ҫулсенче аталантармалли 
перспективлӑ план туса хатӗрленё, ӑна колхозниксен 
пёрлехи пухӑвё сӳтсе явнӑ, пёр шухӑш-кӑмӑллӑ пулса 
ҫирёплетнӗ.

Перспективлӑ план тӑрӑх, колхоз производствин пур 
отраслӗсене те хӑватлӑн аталантарма палӑртнӑ. 1955 
ҫулта пётӗм акмалли ҫёр лаптӑкё ҫинчен вӑтам шутпа 
кашни гектартан 18-шар центнертан кая мар тёштырӑ 
туса илмелле. Ҫак задачӑна пурнӑҫлас шутпа колхозӑн 
нумай ёҫсем тумалла: 1954 ҫулта 10 уйлӑ пусӑ ҫаврӑ- 
нӑшне пётёмёш пех пурнӑҫа кёртсе ҫитермелле. Ҫа- 
вӑнпа пёрлех хире вырӑнти тата минераллӑ удобренисем  
нумай кӑлармалла. Тӑпран сухалакан сийне ҫулсеренех  
ӳстерсе пымалла. 1954 ҫулта тӑпран сухаламалли сийне 
23 сантиметртан ирттермелле. Планра ирхи тата кӗрхи 
ҫӗртме сухисене туса хӑварас, хирсене ҫумкурӑксенчен 
тасатас, хӑмӑла сухалас, сортлӑ вӑрлӑхсем акас тата 
ытти агротехника мероприятийӗсене те пысӑк вырӑна ху- 
нӑ. Тухӑҫлӑ тырпул туса илес ёҫре машина-трактор стан- 
цийён ку чухнехи ҫӗнӗ техникипе анлӑн усӑ курма па- 
лӑртнӑ. Икё ҫул хушшинче техникӑлла культурӑсен 
тухӑҫӗ те чылай ӳсет.

План тӑрӑх 1955 ҫулта ҫӗрулми лартмалли лаптӑка 
84 гектара ҫити ӳстерме палӑртнӑ. Акмалли ҫӗр лап- 
тӑкне пысӑклатнипе пӗрлех, ҫёрулми тухӑҫлӑхнеӳстерсе, 
кашни гектартан 185 центнер пуҫтарса кёмелле. Ҫапла 
вара 1955 ҫулта 15 пин центнер ытла ҫӗрулми туса 
илмелле. Ҫакӑн ч ухлё ҫӗрулми государствӑна пама та, 
выльӑхсене тӑрантарса усрама та, ӗҫкунӗсем тӑрӑх ва- 
леҫме те ҫителӗклӗ пулать.

Хисепӗ енчен илсе пӑхсан, колхоз 1953 ҫултах об- 
ществӑлла выльӑх-чӗрлёх ёрчетес тёлӗшпе колхозсем 
умне лартнӑ задачӑна пурнӑҫланӑ. Анчах та ку 
вёсене нихӑш енчен те тивёҫтерме пултараймасть. 
Ҫавӑнпа та колхозниксем выльӑхсен шутне малалла 
нумайлатса пынипе пӗрлех, вёсенчен илекен тупӑша 
татӑклӑнах ӳстерме палӑртнӑ. 1955 ҫулта сӑвакан ёнесен 
шутне 150 пуҫа ҫитермелле, кашни ӗнерен вӑтам шут- 
па 2.200 литртан кая мар, пётӗмпе 330 пин литр сӗт 
суса илмелле.

Колхозра сысна ӗрчетесси татах та анлӑн сарӑлса 
пымалла. 1954 ҫулта сысна амисем 75 пуҫ пулмалла, 
малалли ҫулта вара 85 пуҫа ҫитмелле. Кашни сысна 
аминчен 19-шар ҫура илмелле. Пётёмпе колхоз 1955 
ҫулта 1.615 ҫура илмелле. Вӑл шутран 450 пуҫ сысна 
самӑртса государствӑна сутмалла. Ҫапла вара сысна 
ёрчетнинчен 400 пин тенкӗ тупӑш илмелле.

Сурӑхсемпе кайӑк-кӗшӗк йышне те чылай ӳстер- 
мелле.

Артель хуҫалӑхне малалла аталантарас тӗлӗшпе туса 
ирттермелли ёҫсен планёнче выльӑх апачё хатӗрлессине 
пётёмпех ҫӗнӗлле йёркелеме палӑртнӑ.

Колхозӑн выльӑх-чёрлӗх валли 1955 ҫулта 9.500 
центнер утӑ, 500 тонна силос, 10 пин центнер ҫёрулми, 
4.500 центнер тёштырӑ, 2.000 центнер ҫуртри улӑмёсем, 
выльӑх-чёрлёх айне сарса пама 4.000 центнер улӑм 
уйӑрса памалла. Ҫакӑ вӑл обществӑлла выльӑх-чӗрлёхе 
мён чухлё апат-ҫимёҫ кирлине пётӗмпех тивӗҫтерет.

Ҫуллахи вӑхӑтра выльӑх-чёрлӗхе кётӳ кӗтсе ҫӳреме, 
ятарласа хӑварнӑ вырӑнсем—100 гектар, вӗтлёх вырӑн- 
сем—250 гектар уйӑрса памалла. 1954 ҫулта ҫак вырӑн- 
сене тасатса тата минераллӑ удобренисеыпе ҫӗнетсе 
тёпренех лайӑхлатмалла. Ҫуркунне ёнесене тата сысна- 
сене люцерна акса хӑварнӑ вырӑнсенче ҫӳретмелле.

* **

Сталин ячёпе тӑракан колхоз членӗсем хӑйсен пур- 
нӑҫне аванлатас тёлёшпе партипе правительство тӑ- 
рӑшнине питё лайӑх пӗлеҫҫӗ. Вёсем парти лартнӑ зада- 
чӑна чи кёске срокра пурнӑҫлассишӗн ывӑнма пёлмесёр 
ёҫлеме тупа тӑваҫҫё.

